I CEBO CASANGWIKE
UmuBILI (ULUSEBO LwA
BULENDO BwaAkU INDIA)

% Mwashibukeni, cibusa. Cena mucine lishuko ukuba muno

mwihema nakabili, muno lucelo. Mucine, ilyo tuleenda mu
fiputulwa ifya lekana lekana ifye sonde, nafimbipo, inshita
shimo kulaba ukusunguka nga ukatala ukubwelelamo nakabili,
lelo ku...kabili ukumona amafya na masanso nefintu ifyo
fyaba kuntanshi. Lelo nga fintu Munyina Neville ali alandafye
nomba ukutila, “Shikulu ali nokutusakamana.” Cilya cili, ifwe
tulasambilila uku Mucetekela pali...[Tapali amashiwi pali
tepu—Kale.] Kabili muno lucelo, cena cilii. ..

2 Nalicetekela ukutila Nalikwata ukutemwa ukwashika
ukwakwa Shikulu Yesu ukucila uko Natala kwatapo mu mweo
wandi onse. Panuma ya kumona bukapepa ubwa lekana lekana
ubwa mwi sonde, nemibombele yabo nefyo bacetekela, kabili
amasambililo yabo ayamipepele nafimbipo, kabili nomba
ukwisa mukwiluka ukutila ifwe, nga abena Kristu, twalikwata
uwacine kabili Lesa uwamweo. Bukapepa bumbi bumoneka fye
ukupwa mu cintu icishili nangu cimo, ilyo—ilyo u bwina Kristu
bwaletwa ku ci—cifulo.

3 Nomba, Nshileumfwika sana, pakulanda. Nga cakutila
uuli onse alefwaya ukwisako panono mupepi, mulandu nshi,
imwe muli—imwe muli abapokelelwa ukwisa ku ntanshi, ilyo
tulelolela.

4  Ndefwaya fye ukupela ulusebo ulwa kulongana kwa ku
fyalo fya kutali, mukwipifyafye, kabili pakutila mwingakwata
i—itontonkanyo pafyo Shikulu acitile ku fyalo fyakutali. Pantu
ifwe tuli...imwe muli ciputulwa ce bumba ilya ntumine,
kabili mwalempepelako ilyo Nali kulya lubali, e ico imwe na
mukwata insambu ukwishiba ifyo Shikulu acitile. Cena cali u—
ukukalamba kabili ukulongana ukwawamisha uko twakwete.
Bena. ..

5 Mu Portuguese; Lisbon, Portuguese, twalikwete kumo
ukulongana ukusuma uko Nakwatapo mu nshita iitali,
ukwingilamofye ngefyo twacitile. Cena calikosa, wanu andeleti
pesentiicalo caba Katolika, efyo Portuguese yaba, ico cafuma ku
Spain. Kabili aba Spanish bali niba Katolika, kabili baselelemo.
Kabili bonse—bonse aba Portuguese niba Katolika. Lelo mukati
fye ka conse cena, Shikulu apongolwele u Mupashi Wakwe

pa nkuta, kabili twalikwete ukulongana kwa musango ngoyo
nefisungusho!

6  Kabili abengi, amakana ayengi. ..Nomba, nga muli abantu
ba Katolika muno, Nshileesha ukulanda ukutila abantu
balipilibwilwe ku bwina Kristu ukufuma muli bu Katolika;
pantu, cena bwiminishi bwa bwina Kristu. Lelo, bena, abantu
abo ilingi line baya ku—ku chalichi caba Katolika, kabili te
bena Kristu abaipelesha abene bene; twalikwata ico muli ba
Protestanti, pamo; batilafye, “Ukuba, Ndi Katolika pantu ba
mbuya bandi bali niba Katolika.” Kabili, ico eco, bena—bena
tabacitontonkanyapo. Lelo aba bantu, nga filya, batungulwilwe
kuli Shikulu Yesu Kristu, ku makana, mukulongana mu
Portuguese.

7 Elyo twaile ukufuma kulya ukuya ku Roma. Kabili lilya. . .
Ukuba, Natandalile inshinshi ishikalamba umo abena Kristu
balepepela, mukutendeka, munkulo shakubalilapo. Kabili kulya
twalikwete inshita iyawama nganshi, ukuya kulya, maka maka
mu Nshinshi ya Sant’Angelo. Kabili, mucine, abakututungulula
bali niba Katolika abakosa. Lelo balyeseshe ukulanda ukutila
bali niba Katolika, lelo ifyalembwa fyonse nefintu fyonse
fyalangishe ukutila cali icapusanako; tacali, mwamona.

8 Kabili nomba ukufuma palya twaile ku Musumba wa
Vatican. Kabili mu Musumba wa Vatican, Nalikwete inshita
iisuma. Kabili twalikwete ukulongana kwa kundapa, mulya
mwine mu finshingwa fya Cathedral yakwa Petro Washila
kulya; ukulongana ukukalamba. Kabili mu butuntulu fyonse
fye ifyo bengacita, uko twalingile ukucicita mubumfisolo,
nokulekafye abantu ukwishiba apo tubelele. Kabili amakana
yafumine nokusumina Shikulu Yesu Kristu, kabili Ena abombele
ifisungusho ne fishibilo ne fipapwa pakati ka bantu. Mui...mu
Musumba wa Vatican, bushe kuti mwaelenganya cilya?

9 Kabili kuti Na. . .ukutila nakumenye abengi abaishibikwa
abakalamba aba muli cino calo pali iyi nshita, pantu Baron
Von Blomberg ali pamo naifwe, ewali ni maninja wa kulongana,
kabili alishibikwa apakalamba ne shamfumu shonse, ne
ntungulushi, nafimbipo, isha mwisonde. Mu Lisbon, mulandu
nshi, twakumenye kafinala wamu ng’anda ya mafunde,
twakwete icakulya ca cungulo na bena. Kabili mu Roma,
bonse bashi mucindikwa mulya.

10 Neyi i Mfumu Farouk, Farouk, lyonse ilyo ishina lyakwe
lyali, afumine ku Egypto, uyo waupilefye namayo wa caice,
namwishiba, efyo twaishibe, nomba balilekana nakabili. Kabili
alikwata insambu shakukwata abakashi bane, eico ena—ena
akwatafye nalimo umo nangu babili nomba. Lelo, aupile uyu
umukashana umwaiche, umwana we sukulu umukashana, kabili
mwaliumfwa ukubilisha muma pepala, nafimbipo. Umuntu
umusuma ukulandako. Umuntu umukalamba, umukalamba. . .

Ndepilibula, umuntu umukalamba! Ali umukalamba. Eico ena—
ena ali umuntu umusuma.

11 Tyena twakumenye ibumba lyaba na mfumu kulya ku
Kabanga, nafimbipo. Elyo kabili bena bali kulya ku Rome, kabili
ukwishiba ukutila ifwe twali kulya, baishile mukutukumanya.

12 Kabili twalikwete ukulanshanya na papa, kabili nga twalile
kulya nokulanda kuli ena. Lelo lintu Nasangile ukutila iwe
ulingile ukutomona ininda minwe yakwe necikondo cakwe,
Natile, “Iyo, iyo. Huh-uh! Iyo.” Mwamona? Nkapela umuntu
uuli onse umucinshi uulingile kuli ena, nga shimapepo, dokota,
fyonse fintu aba, ukumupela umucinshi, nokufula icisote candi
kuli ena, nga shimucindikwa, nangu nafimbipo. Lelo lintu caisa
mukupepa, kwabafye Umo, uyo ni Shikulu Yesu Kristu. Kabili
Ine teti ncite ico.

13 Eico alandile ukutila alipwishe, ukwipusha shimucindikwa,
nafimbipo, nga kuti ankwata kulya pali Cibili mukasuba,
nangu icintu nga cilya. Atile, “Nomba lintu waingila mukati,”
atile, “icintu cakubalilapo ico ufwile ukucita, iwe kufukama
kuli ena. Elyo atambika ininda minwe yakwe, elyo nomba
watomona ininda minwe yakwe. Elyo atambulula ulukasa
lwakwe, necikondo pali Iwena.”

14 Natile, “Iyo, iyo, iyo. Iyo, mukwai. Labeniko fye ico. Ifwe
tatwacite ico.”

15 Eico nomba naile ku Cairo, Egypto, na Athens, ku Greece,
ukuya mu—mu ncende ishalekana lekana isha calo, kabili nomba
nokuposwa mu Bombay. Kabili Ndemweba, Nshilecetekela
ukutila kuti Nafuma mufyo Namwene mu Bombay, mu myaka
ikumi, pafyo cali. Ine...Fyakumona fimo ifyabipisha ifyo
Natala monapo mu mweo wandi, ukufuma mukushinguluka
isonde.

16 Tci ni mupepi fye naconse ukufumishako ku Kabanga
ukwalepesha. Ine mubutuntulu nalitandalila ifyalo fyonse
ifya Europe na Asia, kabili—kabili ukupitila muli cilya
iciputulwa ca calo, na mu mipaka ya Russia, lelo nshatala
yapo ku Japan libe. Kabili ico cifwile ukuba icakonkapo pa
butantiko, ici, Australia na New Zealand na Japan. ukwiminina
ukukakonkapo, ukufuma uko Nali, ni Hong Kong, China. Ifwe
twalifye kulya kulubali lumbi, caba mupepi nganshi nokwisa ku
United States, ukwisa muli iyi nshila. Twalingilefye ukwimina
mu Hong Kong, Tokyo, Formosa, na Guam, Wake, Philippines,
elyo kuno. Mucifulo ca cilya, twaya bwelulukila ukushinguluka
iyi imbi inshila, ku kubwela—ukubwelako nakabili. Lelo mukati
mulya. ..

17 Takwaba abantu ababusu mu America. Nshilesakama uko
ali, kabili ifyo cingaba icakosa ukwikala, tamwaba umuntu umo
umupina mu America. Nga wamusanga mu musebo wakunuma,
alelya munyungulu ya fisoso ifyakufwala fyonse nafula,

nefyashala fyonse, ena wama millioni. Mwitontonkanya ukutila
ena mupina, pantu taba; panuma ilyo mwatandalila India,
mulemona abantu ababusu kulya. Mulandu nshi, Ndekweba,
icakosa. ..

18 Nalikosa umutima. Nalimona ifingi nganshi kabili napitile
mufingi nganshi. Mwebengi pali imwe teti mumfwikishe ifyo,
icintu cakwata pa muntunse, ilyo wamona ifintu ifingi nganshi,
kabili ulingile ukunina pamulu waciko, inshitafye yonse, ngefyo,
ukukulenga ukumfwa uwaibela. Panuma ya kashita, wingila
muli ulya umusango wamibele, mpaka walolesha pa fintu
nokukana cimonafye, pantu iwe—iwe—iwe wali ifisha kuli cilya
icifulo.

19 Nga dokota, ulingile ukuputula umuntu ukumwisula,
ukufika mukati nokufumya akapampela ya bula kunse. Umuku
wakubalilapo acitile ico, limbi aliponene umutombo nangu
icintu cimo. Lelo panuma ya kashita, alafika ku cifulo, alishiba
ukutila cilingile ukucitwa, eico ayafye nokucicita. Kabili
ngacakutila umulwele aba no mweo nangu afwa, mulandu nshi,
ena fye, alicita icisuma ico engacita.

20 Kabili kapyunga engilamo munshila imo ine, ilyo iwe. ..
maka maka umutumwa. Nangu—nangu, cinshi...Ukuba,
umutumwa ni minshoni. Ishiwi minshoni-...umutumwa
cipilibula “umo uwatumwa.” Kabili umulandu minshoni
afwaila ukwitwa minshoni, mucifulo ca mutumwa, Nshishibe.
Imitantikile ya Baibele iya cena, caba, umutumwa. Kabili e ico
kanshi ena alitumwa. Ena talingile ukuba kapyunga. Ena. ..
umutumwa tafwile ukuba kapyunga; afwilefye ukuba umo
uwatumwa. Lesa amutumine ukucita ifintu fimo.

21 Kabili nomba mulya, Ndemyeba, lintu twaile mu India,
kabili ukumona balya abantu ababusu nabalambalala mu
misebo, kabili balefwa ku nsala. Kabili banacifyashi abanono
no tunya twabo, nokulomba icintu cimo. Kabili bena balefwa,
abene, ukufuma kunsala, lelo teti baleke umwana wabo ukufwa.
Kabili pa yanonofye, ama kota, penny, nangu icili conse. Nga
kuti bakwata filya ifyakulya ifingi lyonse panuma yanshiku
shitatu, kuti bakwanisha. Tabakwata ing’anda yakuyako. Nga
baumfwafye utulo, balambalala pa musebo. Kabili ulya...
kapoli watwa amasako yamu numa, limbi, tacila palya ukukula,
kabili imbali shakwe ukuitintilafye pamo pamulandu wansala,
ukulaenda ukushinguluka mu bantu. Kabili imbushi yakale,
nayena mupepi nokuputaulwa mutupimfya, pamo, ukwenda
mubantu. Kabili balanunka. Kabili, oh, tamwatala monapo
ibumba ilikalamba ilyatitikana ngefyo India ilimo! Mucine, cena
lyonse mukumoneka cabafye filya fine. Tecintu icipya.

22 Bena bakwete fye ubuntungwa bwabo mupepi nemyaka
mutanda iyapitapo, pakupwilwa indalama ku England, ngefyo

mwaishiba. Kabili bena baba—bena baba abantu abaibela
nganshi.

23 Nshatalile monapo umuntu mu India yonse, nama
millioni yabo ayo Namwene, uwakwete ifilundwa, ukufika
pamulu mwitanta lyakwe, pamulu apa, ulye umukalamba
uwabulungana; bonse bali abaonda icine cine, abantu ba
mafupa fye. Kabili pewindo lyandi, cena kuti caonaula umutima
wa muntu, ngo mwana wandi uwikele kunuma kulya, alekutika.
Kabili aikele pewindo nokulolesha ilyo abantu baikele mu
misebo. Ilyo basangile apo Nabelele, na ba fibashi ababula
amaboko, ifintu kwati makunkutu fye ukwima mu mulu,
balelomba icintu cimo icakulya, nangu icili conse; kabili
ukwabula amakasa, kabili ukubuuta ne fibashi. Kabili, oh, cena
cali, umo teti afwilishe umubiye, mupepi. Kabili, oh, cakumona
cimo icabulanda nganshi ico watala monapo!

24 Kabili Natile kuli ba minshoni, Natile, “Ine teti nshipikishe
kuli cilya.” Napele ikobili lyonse ilyo Nakwete, kulya, nefintu
fyonse, mu misebo. Kabili Na—Na—Natontonkenye ukutila,
“Balikwata insambu ishingi ishakulya nga fintu Sarah wandi na
Rebekah bakwata.”

25 Kabili—kabili—kabili imwe tamwilukafye ifyo imwe
mwapalwa, mwebantu. Nomba, ico nacilungama, imwe ta
mwiluka cena. Namwishiba, imwe mulingile ukulolesha ku
mulu no kumona uko cena cifuma. Mwe! Cena caisa. . .Kabili
abantu abena America baba kwati ni kapoli mwisamba lya
cimuti cama apo. Namwishiba, ena...akasuba konse ama
apo kuti yamupuma pamutwe, kabili ali nokuyalya, nokukana
lolesha ku mulu ukumona uko yena yalefuma. Kabili uyo e
musango twabelamo. Ifwe tatucipela itontonkanyo, Ndepilibula,
muli conse; Nshilepilibula imwe mwe bantu muno, imwe muli
bena Kristu, lelo Nde—Ndepilibula abantu bonse, ifyo fye, bena
ta—tabeluka ifyo bapalwa nefyo babako bwino.

26 Tfisoso fyamu Jeffersonville kuti fyalisha, ileelo, kuti fyalisha
kota ya ciputulwa ica India. Ico nacilungama. Ico nacilungama,
kabili bena kuti baba abansansa ukukwata ico, icintu icili conse.
Bena. ..

27 Mwamona umwaume mu ng’'ungulu ya fisoso; mwatila,
“Ukuba, Munyina Branham, nga palwa ulya muntu? Tapali
ifyakufwala, nangu panono, kabili uwasapula.” Lelo, lolesheni,
icintufye cimo ico alingile ukucita kulomba ubwafwilisho, kabili
kuti bamwafwilisha. Ulya umuntu takwata ubwafwilisho, kulya
lubali. Ena, maka maka, nga ekala mu musakuta kucifulo cimo,
uko, nga yaloka, teti engile muli motoka yafibokoshi.

28 Takwata nangu cimo icakuyako. Nga apona, kulambalala
fye palya pene. Kabili bena balabemya ilyo bafwa, nokuboca,
ukubaposa mucilindi icikalamba, nangu icifulo cimo nga cilya,
no kubatamfya mu misebo, nangu na fimbipo; abafibashi, na

fimbipo. Tapali nangu umo uulefwaya bena. Tapali incende
yakuyako. Tapali nangu cimo. Bena bali nensala. Bena bantunse
umusangofye umo wine ngefyo twaba.

29 Kabili Ndemweba, munyina, Ine—Ine tekuti ncikwanishe.
Nali fye mupepi no kufulungana. Kabili Naba ku ng’anda
nomba, shonse ishi nshiku, ukutula pa Mulungu wafumineko.
Kabili Nalifililwe ukufuma mumuputule. Umukashi wandi
kulya alishiba icine, pa nshiku nalimo shisano. Cafwaile
ukunjipaya. Nangula ilyo dokota wesu asendele ukubutuka
kwa mulopa wandi, atile, “We mwaume, ulingile ukukwatako
ukutusha.” Atile, “Imishipa yonse ili panshi sana icakutila
ukubutuka kwa mulopa kobe nakupona panshi nganshi, kabili
teti shibike, ukusenda umulopa obe, nga filya, ukuuleta pamulu
nakabili.” Ine...Cena mupepi nga calimputula mufipimfya
fibili, ukumona ifintu fya musango ulya.

30 Kabili, ico, kabili bamo ba minshoni batile, “Munyina
Branham, ngeci cakukalifya, wikatala ukuya mukati, pantu
kwena kwalibipapo iingi, iingi imiku ukucila ici.” Bombay
musumba wabo uukalamba nganshi, kabili umusumba
uwawamisha uo bakwata. Kabili mulingile ukuumona!

31 Kabili nomba ku mipepele kuli lulya lubali, Nshatala
monapo ifya musango uyo, ifya kucetekelamo ifyabufi ifingi!
Abantu, abapofula umupwilapo, ukufuma mukulolesha pa
kasuba, balepepa akasuba; baleya fye impofu, ukulolekesha pa
kasuba.

32 Nalisansamushiwe kulya kuli, ukuba, uwalumbukwa,
ico cishinka, Ukufuma kuli Mista Nehru, na kateka, naba
mung’anda yamafunde nabonsefye. Ninkwata amatiketi yabo
ne fintu, muno mwine mwitumba lyandi, ama kadi yabo
ayanono, nafimbipo. Bali abasuma. Teti bacilepo ukuwama.
Ukukusunga bwino.

33 Lelo Naile kuli mwine mushi wamu Bombay, kwi ofeshi
lyakwe. Ing’anda yenu iyo musingilamo inkoko ilamonekapo
bwino, mwamona, ukufuma kufya wamishapo ifyo bakwete.
Kabili eico takwaba nangu cimo icakulya. Kabili pa misebo, e
cakumona icabipishapo ico watala monapo. Nga muletuma ifipe
fyenu ifya “kusakamana”, mulefituma ku India. Ee, mukwai.

3¢ Nomba, Nshili pano nga kasusha. Naceba umukashi wandi,
pakwisa, “Nga pali icili conse, Ndefwaya ukutalukako,”
nokulomba ici chalichi ukumpepelako, “kuleka ukususha.” Ine
ndi kasusha mu mutima wandi, kabili Ine—Ine nshilepilibula
ukuba muli iyo nshila.

35 Lilya linefye Nafikile pa mushili wa America, ilyo Nshilafika
kuno, Nalimwene abantu abena America no kutendeka
ukubasusha lilya linefye, ilyo Naloleshe nokumona nyina
umunono kunuma yandeke. Ifwe twaleisa mwibumba lya cibili,
munshila, mucine, bakashimikila balingile ukwenda. Kabili

ukubwelela mu ndeke, nyina umunono kunuma kulya nabamo
abana abanono, kabili apa pali umuntu uwaikele palya alepatila
balya abana pantu bena...ifwe twali...Nali mulwelele ama
ora amakumi yasano na cine konse konse. Lelo bena. . .kabili
bena balimo mupepi—mupepi na ama ora amakumi yatatu na
yasano; abana abanono ababusu, ababula ukutusha, kabili bena
ukutwalilila.

36 Elyo kabili ukumona abanakashi bamu America baima,
nabafwala ifyapala ifya bulungani! Nangu fye niku mibele
yabo iya bulungani, i—insala yabo, balya abanakashi kuti
baisa kuno nokufunda aba abanakashi bamu America ifya
kwikala abamucinshi. Ico nacilungama. Teti utale. . . Pa musebo,
Nshilesakamana nga mukashi obe, teti wiminine ama inchi
muntanda ayakwe. Bakakwingisha mukati, mwamona, ico
nacilungama. Takwaba ukuitomona nokutemwana, nefintu, pa
misebo kulya. Kabili abanakashi babo tabalolesha pa mwaume
pacinso cakwe, nga balelanda nankwe, balakontamika imitwe
yabo panshi nge fi nokufumapo baya. Kabili bena—kabili bena
tababaleka pa musebo nga filya, nafimbipo. Kabili cene mibele
iisuma. Kabili ukwisa sanga abantu balefwa kunsala, kabili
abasenshi, ngefyo cali, ngefyo cilya cali, nokumona icapanshi,
iciputulwa icaonaika ica calo cesu kuno, cilanenga ukususha.

37 Kabili Na—Naiminine mu hotela, pa Taj, Taj Mahal.
Ndemona Billy...Mulanda shani cilya, Billy? Bushe mucita
shani. . .Billy Paul, mulanda shani cilya, Hotela ya Taj Mahal?
[Munyina Billy Paul alanda, “Taj Mahal.”—Kale.] Taj Mahal, ee,
nangu cibe ifyo, kabili pa—pa hotela palya. Kabili Billy ni nte.

38 Abena America babili baishilemo. Kabili ilyo baile mu
musebo. . . Twalebalolesha ilyo balefuma panse, kabili baleenda
panse pakati ka balya abantu ababusu panse palya. Kabili
umulumendo umunono ababutukile. Kwaliba umusango wa
bulwele bumo ubo bakwata. Ali mupepi ne myaka cine konse
konse iyakufyalwa. Icikondo cakwe cali mupepi nga filya
ubukulu ukushinguluka, fibili pali fyena; fyafumine kunse
ukufika mupepi na apa ubutali, kabili aletinta amakasa yakwe
ayanono nga filya. Alyendele no kulomba ikobili, namwishiba,
nangu icintu cimo icapala filya, ku kumushitila icintu cimo
icakulya. Kabili balya abena America batile...[Munyina
Branham apanga icilangililo nokuboko nokukonkelesha
ubwasuko bwabo.] Apilibwike nga filya, nokuya afumapo.

Natile, “Lesa, abe uwaluse.”

39 Abakula-imitwe! Kabili Nehru na bena balelanda kuli
ifwe, batile, “Kuti twatemwa ukukwata inshila shonse isha
fyo. . .kabili na maisosele yenu, nefyaba ngefyo kwati ngefyo,
lelo tatulefwaya umupashi wenu.” Ico nacilungama. “Ifwe
tatulefwaya ukukula imitwe imyumfwile iya pa mulu iyo
imwe bonse mwakwata mu America. Ifwe tatulefwaya cilya.”

Mwamona? Bena tabafumishemo amafupa nangu yamo napa
kutweba. Batile, “Ifwe tatulefwaya ico.”

40 Kabili Natile, “Ico te cakwimininako ica cine ica bwina
Kristu.” Natile, “Iyo mibele yabu myalu myalu.” Mukupwililika.
Natile, “Abena Kristu tabacita ifyo. Iyo, mukwai.” Natile,
“Bonse mu America tabacita ifyo.” Natile, “Ifwe twalikwata
abaicefya nganshi kabili abasuma abantu ngefyo bacita ukuli
konse mwi sonde. Lelo twalikwata bamo...” Natile, “Ku—
ku bulanda bwandi, ukulanda cena,” Natile, “abengi pali
bena, kabili abafulapo, baba filya abapamulu, abakula imitwe,
umusango wa batontonkanya ukuba pamulu, nga filya.”

41 Kabili ukwisa kuno, cilanenga ukususha, mulemona, kabili
Nshilefwaya ukuba muli ulya musango. Kabili Nafwailikishe
ukutila, panuma ya fintu ifingi nganshi, na fyonse nga filya,
mpaka, munyina na nkashi, bacibusa bandi abakale pano
ukufuma pe hema, apale imitima yenu, imwe tamwiluka
ico Napitamo. Inshiku shandi ishakwesha ukumulisha
nefintu fyonse. Kabili ukwesha ukucita icawamisha ico
Ningacita mukwasuka kucinso cakwa Lesa ubushiku bumo.
Lelo Nalikwata...Eico nga mwamona ndecita icalubana,
mwilansusha, mulengufwilakofye wubulanda, no kwesha
ukunungamika, mwamona, pantu Nshi—Nshilepilibula ukuba
muli ulya musango.

42 Lelo ulingilefye ukupita mufingi nganshi, ifyo tawiluka,
kabili taulingile ukunina pa fintu ifingi nganshi. Ine kuti
namweba ifintu muno lucelo, ifyo ifishingasuminishiwa nefunde
kuli ine ukumweba muno lucelo, imwe kuti mwailuka umulandu
Nabelele kulya inshiku shisano, ku ng’anda, kabili nalefilwa
ukwenda. Ico nacilungama. Imwe tamwiluka ico.

43 Ifyo, ico cacitika ukutula apo umunono uwakale kapyunga
wa kaele ukwiminina pano mucintamba, ico catoloka pali
ulya umutima, nokutulamo, nokuuma ukupitamo, nokutintamo.
Lesa eka e waishiba. Nshicilanda na ku bantu, nangu ni
ku mukashi wandi wine, Ncisungafye pakati kakwa Lesa na
Ine, nokuya pantanshi nga finti Ningacita. Lelo muleiluka
ukutila, umuntunse, amano yakwe kuti yakwanishafye ifingi
nganshi, nokufumapo lyena, mwamona. Kabili ico ecanjikatilila,
Nshishibe, cabafye ni Lesa eka fye ewacicita cena.

4  Nomba, kwaliba imisango yonse iya bukapepa mu India.
Ifintu fyonse fyalikwata bukapepa. Ifintu fyonse fyalikwata
inshila yafiko. Nalisansamushiwe kwi lyashi lya kale...
Tacacitikapo, ukutila bukapepa bwaku India bwatala ukwisa
capamo mukumfwa umwina Kristu. Lelo imilungu ibili
iyapitapo, pali Cine yakulekelesha, Nalisuminishiwe kuli
bukapepa bwa mu India.

45 Kabili abengi muli bena bapepa balunshi. Kabili bena
balapepa ing’ombe. Kabili bena balapepa, oh, ifintu fyonse.

Kabili bena bali palya, ba Jains, lintu twaikele capamo,
mwi tempele lyabo. Uko bashimapepo babo. . .Bulya bukapepa
bwapangilwe ilyo ubwina Kristu tabulati bufyalwe; amakana
yatatu nangu yane imyaka yapitapo.

46 Balikwata icilonganino caba monku, ulya wine umusango
wabu Katolika. Balanukula imyefu yabo neminwe shabo,
nemishishi ukufuma ku mitwe yabo, nga filya, neminwe, elo
shatampa ukubwela. Teti ushiputule.

47 Kabili baba filya inshila yonse, mpaka bena—bena babula
i—icipyango na...nangu icikolopo icinono. Bekala palya; ba
monku balapanga ifi ifikolopo ifinono. Kabili balaya kuntanshi,
nga filya, ukushininkisha ukutila taunyantile pakanyelele
nangu icintu cimo, ukucipaya. Nga kuti cacitika, kuti caba
lubembu lwa mfwa, kabili teti ubelelwe uluse. Balasenda icintu
cabuuta pakanwa kabo, nokushinguluka amatwi yabo, apo, nga
balefwaya ukupema, elyo bapemena kumo akashishi akanono,
teti babelelwe uluse pali cena. Mwamona, a—aipeye icintu cimo.
Kabili, oh, mwe!

48 Musango nshi bena bengatala ukusumina u Mulopa
we lambo lyakwa Shikulu Yesu Kristu? Balyumfwa pali
Ena, lelo tabacetekela cena. Balishiba palwakwa Yesu.
Ba minshoni balatwala cena. Atile, “Oh, ee, lelo imwe
mwe bantu mwalisankanishiwa.” Atile, “Imwe—imwe—
imwe mutontonkanya pali ulya Muntu Yesu...Nga Ena ali
Muntu wa mushilo, ukuleka abantu abankalwe uku Mutanika?
Ubuwelewele!” Atile, “Aninine pali kabalwe nokuya ku Muulu,
uko eko Aile.”

49 Na—na ba Sikh, balafwala icitambala; mukati umu
balakwata umwele. Kabili cila nshita ilyo basanga umwina
Kristu ne numa yakwe iyafutatilwa, bena balamwipaya.
Mwamona, pantu ilyo akafika ku Muulu. ..Umwina Kristu
akaya ku mulu, pamo. Lelo ilyo akafika ku Muulu, akaba
umwina Kristu; akesaba umubomfi kuli Jain, mulemona. Eico
ena kuti akwata ababomfi abengi nga cakutila kuti afumyapo
abengi pano pe sonde, mwamona. Kabili eico nga ena akwipaya,
iwe waipaiwa fye, epela fye. Kabili ukubwelela mucitambala
cabo, kuti waishiba, balakwata akasakulo akanono akafumina
kunse apa, nomwele uufumina kunse ukushinguluka kulubali
kulya. Kabili bena bakufwaya fye ne numa yobe iyafutatila, efyo
fye bafwaya ukucita. Kabili nomba, ifintu fye fyonse, bukapepa
bwe sonde!

50 Kabili ukulanda kuli bena ilya inshita ya bushiku,
ubushiku bwakupalilapo ubwa kulongana, ilyo takwali inshila
napanono iyakupima abantu abo baliko. Tapali incende
iyo wingababikamo. Munshita ya cipupu, iyo iyali ninshita
ya mfula, eko yali; kabili abantu balambalelefye panse palya,
kabili ukwabula ubwafwilisho. Kabili, oh, imilandu ya musango

uyo iyabulanda. Kabili cacitike ukuba ukutila uyo wabalilepo
ukwisa, nafyonse ifyo bengema nafyo, ali mulumendo umunono,
uyo wali i...Ndecetekela ali umu Hindu. Bushe tali, Paulo?
Kabili afililwe...umunono nkoma matwi kabili umwana
cibulu, kabili afyelwe nkoma matwi kabili cibulu.

51 Kabili Natile, “Nomba pano pali umulandu wakubalilapo,
umulumendo munono pano.” Natile, “Nomba cila umo pali
imwe, umo ali, ba Jains bali nokwesha ukubasenda ukuba
abakwa Mohammedi; kabili bambi abashala, balesha ukupela
ifintu ifya pusana pusana, kabili...?...”

52 Kabili bonse balabelenga ama Baibele yabo bakwata, te iyi
Baibele, kabili balikwata Baibele ya Korani, mwalishiba cilya.
Eico balikwata...Ico kupitila mu bena Mohammedi. Kabili
bena—bena balikwata abatendeke abapusana.

53 Nomba, kuliko bamo muli bena kulya abacetekela, ukutila,
“Umuntu ni lesa, umwine; ukutila umuntu onse ni lesa. Kabili
ifyo wabapo bwino, efyo ubelako lesa umusuma.” Kabili, oh,
cena—cena cintu cabipa ukumona efyo bacita.

3¢ Kabili kulya lubali, Natile, “Nomba lolekesheni, mwe baume
abasuma,” Ine nafililwe ukubeta ababwananyina. Nalebeba
fye nga abaume abasuma aba mipepele ye sonde. Mwamona?
Kabili Natile, “Nomba Ndefwaya ukumwipusha icintu cimo.
Kulya. . .Ifwe bonse tuli pano ileelo, nangu muno nshita ya
bushiku, ntile. Kabili fyonse ifi fintu ifyapusana; kabili imwe
mulapepa ing’ombe, kabili mulapepa ifintu fyonse.” Kabili
Natile, “Fyonse, nga mwanjelelako, kusumina ifya bufi.” Bonse
muli bena baleumfwa i Cingeleshi; balefilwafye ukucilanda.
Lelo, England yalibatungulula panshita ntali nganshi.

55  Natile, “Iwe uli—iwe uli pano, kabili ifwe tuli...Cila
umo, iwe uleimininako bukapepa ubwapusana pusana.” Natile,
“Kabili imwe mwaya no kwalula. Mwabula umu—umu—umu
Sikh, mwamulenga ukuba Jain; kabili mwasenda umwina
Mohammedi, mwamulenga ukuba—ukuba umwina Buddha,
na fimbipo nga filya.” Natile, “Cena kupilibulwafye kwe
tontonkanyo. Epela fye.”

56  Natile, “Ifwe twalikwata icintu cimo icapalanako mu
America. Ifwe tatwaba abacingililwa ukufuma kuli ifi fintu,”
Natile, “lelo ifwe bonse twalicetekela muli Lesa umo.” Natile,
“Nomba, twalikwata ba Methodisti, naba Baptisti, naba
Presbyteriani, kabili balapilibuka, umo pakati ka munankwe, ku
kwingila mu cilonganino.

57 “Lelo imwe bonse mwapilibuka ukufuma kuli lesa umo
ukuya kuli umbi, mwamona. Lelo,” Natile, “lelo ni wisa? Ni,
bonse, ifisumino fya bufi.”

58 Natile, “Icibumbwa cine, lunshi uo mupepa, ingo’'mbe iyo
mupepa, kabalwe, nangu conse ifyo cingaba, Lesa wa Maka
yonse alengele cilya icibumbwa, mwamona.” Kabili Natile,

“Imwe mulepepa ububumbo mucifulo cakwa Kabumba,
mwamona, ubuntu.” Natile, “Muli fyonse fyena, nomba
takuli nangu cimo ica fyena...” Kabili fimo muli fyena no
tulubi na fimbipo. Natile, “Tapaba nangu cimo pali fyena
icingakwafwilisha. Tapali nangu cimo pali bena icingalanda
ukubwekeshamo. Fyonse nificibulu, kabili tapali nangu cimo
pali fyena icingalanda ukubwekeshamo. Tapali nangu cimo pali
fyena icingesa mukubomba.

59 “Lelo kwaba fye Umo uwacine kabili Lesa uwa mweo, kabili
Yesu Kristu e Mwana Wakwe.” Kabili Natile, “Nomba uyo e Eo
Mbelele pano ku kwimininako.”

60  Natile, “Nomba, nga fintu Eliya, kasesema, aletele bonse
bakasesema bakwa Baali, nefyaba ngefyo, ku Lupili lwa
Kamele, ukushininkisha nokutila Lesa ninani,” Natile, “nomba
kwabafye icintu cimo icakucita. Kabili, lyena, nga balesa benu
balilungama, lyena lekeni ndeke uwandi nokubombela abenu.

61 “Nomba pano peminine umulumendo nkoma matwia
kabili cibulu. Ni wisa pali ba lesa benu bengamulenga ukuba
umutuntulu, ukumupela ukwakwa—ukwakwe ukwakwe—
ukwakwe ukumfwa nokulanda? Ico eco Ndefwaya ukwishiba.
Mwamona? Ninani umo uwingabwekeshapo ukulanda kuli uyu
umulumendo?” Kabili umuntu onse alifye tondolo.

62 Natile, “Nomba ubwina Kristu nabulangishiwa kuli imwe,
mu musango we sambilisho, namu fitabo, na muli Baibele.”
Icili, Naba ku lubali lwa ciko, andeleti pesenti. Lesa afweni
balya ba minshoni abaya kulya ku kwikala kulya! Ee, mukwai.
“Lelo,” Natile, “cena tacaimininwako umupwilapo kuli imwe.”
Mwamona? Natile, “Cena caimininwako kuli imwe, mu Cebo fye
ceka. Lelo Lesa uyo walembele cilya Cebo, ico imwe mwakwata
kale icabikwa mu mutima wenu, naisa nomba mukucibika
mpaka Akalenga i Cebo ukuba no mweo, mwamona, ukuilenga
u Mwine mu Cebo.”

63 Nomba, Natile, “Pano peminine umulumendo. Ena ni nkoma
matwi kabili cibulu. Ena teti alande nangu ukumfwa, nangu icili
conse. Ena afyelwe muli iyo nshila.” Kabili Mupashi wa Mushilo
kulya kabili ukusokolola imembu ne fintu, abantu. Kabili bena
kuti babafye mupepi nokupona umutombo ilyo bamwene cilya,
namwishiba.

64  Kabili bonse pali bena balepanga icongo nganshi, teti
ucumfwikishe bwino, pantu balikwete abashilika abalebasopa,
namwishiba. Kabili bena balifye pamulu-na-panshi. Oh, mwe!
Batile abantu ukufuma monse mulya mu India eko bali. E ico
imwe—imwe teti mwishibe icali kulya, mulemona, ni banga
nangu icili conse, imwe teti mukutuluke cena.

Eico nomba—nomba, uyu umulumendo munono, lintu
Namuletele kulya. . .



12 ICEBO ICALANDWA

65 Kabili Natile, “Nomba, Taata wamu Myuulu, Namwishiba
ukutila Ndifye nga aba abantu bambi pano. Ine kuti naba
mumibele yabo, kabili icabipisha, nga tacali ku luse Lwenu,
mwamona. Imwe mwalimpususha. Kabili Ine—Ine. . .Ici conse
calashikwa na Imwe, te pa lwandi. Kabili, nomba, Mwalishiba
ukutila Nshitala ukulanda ukutila kuti Nacita icintu cimo. Cena
Nimwe, Shikulu. Lelo pano pene, ilyo bukapepa na malele ya ili
sonde. . . Nge fyo cali mu nshiku shakwa Eliya kasesema, nge fyo
cali mu nshiku shakwa Yesu, u Mwana Wenu, efyo cili na nomba
nakabili.”

66 Natile, “Ukuti cingeshibikwa, Shikulu Lesa, umuku naumbi,
ukutila Nimwefye uwacine kabili uwa mweo Lesa, kabili
Umo Uwapangingile abantunse, kabili kuti alenga bacibulu
ukulanda, nangu bacibulu ukumfwa.” Natile, “Nalomba Imwe,
mwi Shina lya Mwana Wenu, ukulingana ne Cebo Cakwe; atile,
ipusha Iwe icintu icili conse, ngo mwina Kristu uwacetekela,
‘ipusha icili conse’ mwi Shina Lyakwe, kuli Taata, cena cili
nokupelwa.” Natile, “Nomba Nincetekela i Cebo Cakwe, kabili
Naipusha umupashi wabucibulu nabu nkoma matwi ukufuma
pa mwana,” ngefyo.

67 Kabili Nalitotele indupi shandi nga filya. [Munyina
Branham atota indupi shakwe capamo—Kale.] Kabili apilibwike
nokulolesha ukushinguluka. Aikatilile amatwi yakwe mu muulu
nge fyo. Kabili ulya ali palya, kuti alanda nangu ukumfwa bwino
nganshi ngo muntu uuli onse mwi bumba, nga filya.

68 Ukuba, cilya catendeke cena! Icakonkelepo, lyena iwe
teti...Bantwele panse. Tapali inshila. Kabili benafye. ..
Bamfulile insapato shandi, mupepifye, ukumfula ifyakufwala
fyandi. Ifiita fyafililwe ukubekatilila. Abashilika, ba malonda,
bafililwe ukubekatilila. Bena balebutuka, mucine, ukonaula
ulya umulongo waba malonda, nga filya. Bena kuti bakupepa,
mwamona, nga cakutila bena—nga cakutila bena kuti bacita.
Tabacumfwikisha. Tacikwete incito ifyo wingesha ukubekatilila,
tabacita.

69  Uwakonkelepo ali mwaume, icungulo cakonkelepo, ali
mwaume uyo wali impofu, oh, mupepi na makumi yabili
nangu imyaka amakumi yatatu, kapepa wa kasuba, aletamba
akasuba mpaka amenso yakwe yafwa, ali nga filya, ukulolesha
mulya mwine mukasuba, mpaka ali fye impofu umupwilapo.
Tamwene pa myaka amakumi yabili nangu amakumi yatatu.
Ewakonkelepo, afwaile inshila yakwe ukupita, ukufika pamulu
palya, mu nshita ya bushiku iyakonkelepo.

70 Natile, “Nomba, ni wisa walipo munshita ya bushiku
iyashalikisheko?” Panuma Napita, teti umfwe mupepi,
mwamona. Bena balifye ukuli konse, bukapepa bonse
ne fintu. Natile, “Nibanga muli imwe nomba abalefwaya
ukusumina Shikulu Yesu Kristu?” Mulemona. Kabili fyonse ifyo

fingamoneka, fyasumine Shikulu Yesu Kristu nga Kapususha
wa palobe, ukuli konse. Kabili—kabili, mucine, imwe teti. ..
Uko Ningamona, ngefyo Nshalemona ifingi nganshi.

1 Ifwe—ifwe twafililwe ukukwata ukwa panse, imfula yalelo,
nefintu nga filya. Kabili abantu fye kulya kabili imwe teti
mufike kuli bena. Kabili, oh, cena cali icintu icabipisha ico
tamwatala ukumonapo. Kabili—kabili bena bacili baleisa mulya
mu misebo ne fintu, beletintanya imbushi yakale, namwishiba,
nangu icintu cimo icapala filya, ukwesha ukufika ku kulongana.

72 Kabili nomba ubushiku lintu umuntu impofu, Natile,
“Nomba ninani umo pali ba lesa benu engamupela amenso
yakwe?” Natile, “Apa pali umo kapepa wenu mwebene,
ukupitila mu malele, alyonaika amenso yakwe, ukulolesha
pa kasuba.” Natile, “Apepa akasuba pantu alishiba ukutila
cibumba cimo icapangwa, ico capangwa, icibumbwa cimo ico
icapangwa, icintu cimo.”

73 Lelo, Natile, “Kalenga wine uyo walengele akasuba, alengele
amenso muli uyu muntu; mwamona, Umo wine.” Kabili Natile,
“Nomba, nga cakutila kuti Acita ico, Lesa ali nokumupela
amenso yakwe; ilyo Nshilamwipusha nakabili, nibanga pali
imwe abalapokelela Shikulu Yesu Kristu ngo Mwana wakwa
Lesa, uwatanikwe?”

74 Bafililwe ukumfwikisha ifyo ulya u Muntu washilwa
engatala, ukuba ico tutila, umwina Kristu alanda, ukufwa.
Natile, “Umulandu Ena afwilile wali kusenda imembu shesu.”
Natile, “Tali u Muntu wa citatu, nangu u Muntu wa cibili.
Ali u Muntu umo wine, ukulengwa mu mubili pakutila
engasenda ulubembu lwesu.” Natile, “Ena—Ena alingile ukwisa
no kupanga...”

75 Kabili Nabapele ilyashi ilinono ilyo Nashimikilepo kuno,
ubushiku ilyo Nshilaya, pa lushimu, namwishiba, ifyo lusuma,
elo lwasha ulubola lwaluko, namwishiba, kabili teti lusume
nakabili. Kabili cena cali no kuba umubili wa buntu, pantu
u—ulushimu lwa mfwa pakusuma, pantu imfwa tayaba mu
mweo. Imfwa yaba mu mupa-. .. mu mubili. Eico lwalingile. . .
Lesa alingile ukuba umubili, pakutila engafumyapo ulubola
lwa mfwa. Kabili e ico kanshi ilyo. . .Bena baishilemona cilya,
namwishiba, pantu kwaliba ifishishi ifingi mu India, kabili bena
bali—bena bali. . .

76 Natile, “Nomba lolesheni. Lesa kuti acita, Kalenga wine. . .
Uyu muntu, mu malele yakwe, ukulolesha pa kasuba, ukwesha
ukusanga uluse pa mweo wakwe, pantu alishiba ukutila
alingile ukuya kucifulo cimo ilyo afwa, ukufuma muno.”
Natile, “Ukupitila mulya, amenso yakwe yaliya; kabili ukupitila
mukukana ishiba acitile ici. Lelo Kalenga wine uyo walengele
akasuba ako aleloleshapo, kuti alenga ukumona ukubwelela mu
menso yakwe.”

"7 Natile, “Bushe kuti waba uwakabila, mukwai, ukupokelela
Shikulu Yesu Kristu ngo Mupusushi obe, kabili walasha utulubi
tonse nefintu fyonse ifyashala, noku Mubombela ilyo lyonse
uli nomweo? Nga kuti wacita ico, imya amaboko yobe.”
Kabili umuntu umukote umubusu aimishe amaboko yakwe
ayaletutuma. Bonse kulya bafwalafye icisalu camu musana
ukubashinguluka, namwishiba. Kabili aimishe amaboko yakwe,
ukutila kuti acita.

"6 Kabili tabekala nga bali ku chalichi. Tabatala. . . Tabakwata
ifipuna nangu icili conse. Balambalalafye, nangu ukwikala
panshi, nangu ukupona panshi, nangu ukutulama pali cila umo
nomubiye. Imwe kuti mwaelenganya ifyo cingaba. Ukulingana
fye nge fyo mwingamona, namwishiba, abantu baba nga filya.

7  Kabili eico Nalipepele kuli Shikulu umusuma ukumupela
amenso yakwe. Kabili kulya, ku luse lwakwa Lesa, ulyo muntu
impofu umupwilapo, ifilamba fyatendeke ukukonkoloka pa
cinso cakwe icakale ica minkone ne myefu, namwishiba, umwefu
wabuuta, filekonkoloka nga filya. Kabili atendeke ukubilikisha
icintu cimo mu lulimi lwakwe umwine. Kabili umuntu onse
atampile ukupunda. Kabili apa aile aleenda ukupita mulya,
alepampansha umuntu onse kwati ngefyo. Alemona, umuntu
uwali impofu.

80 Nomba, Munyina Cox na bena, Ndetontonkanya, ena naikala
kunuma. Ena kuti amulangisha amakalata aya cishininkisho, iya
ifi fintu ifyo fyafumine ku India, kabili kuti casendafye iitali,
iitali, iitali.

81  Lelo mu musango uo twakwatilemo cena, Nne—Ine teti
njikale. Cena cili...Nshilemona ifyo natalile ukukwata
inshita sha bushiku shisano. Nga tacali ku mulumendo wandi
kunuma Kkulya, Billy Paul, no bwafwilisho bwakwa Lesa,
Nshishibe ifyo Ninga cita cena. Billy ali na ine. Kabili e—
ewalempishamo, ukwesha ukumpisha. Kabili balya bantu,
namwishiba, cilya cili. . . Kabili bena bali no mwenso nganshi.
Bena tabalefwaya ukukalifya nangu cimo, nangu icili conse.
Kabili imwe mulingile fye ukuya kulya, mwamona, pantu imwe
kuti mwanyantaulwa mukati ke bumba, kabili ifwe—ifwe tekuti
twishibe, namwishiba. Bena kukunyantafye mpaka imfwa.
Mwamona, ukweshafye ukupitamo.

82 K ico, ukuba, Nimbwela ku nga'nda nakabili, ku luse
lwakwa Lesa. Kuti Nalanda ifingi, lelo ni nshita ye sukulu
lyapa Mulungu. Nshilefwaya ukubula ukushimikila kwa Cebo
mukulanda kwabu minshoni.

8 Conse “icakusakamana” icipe ico mukwete, kabili
mulefwaya ukusenda ukupandwa kwa mano, mukacitume
ku India. Nshikwete nangu cimo icakususha Germany; bena
bantu abasuma, ukususha aba bantu bambi. Lelo, munyina,
nkashi, ifwe tutuma fye filye fintu kulya ku kubakula, elyo

kabili ukukwata inkondo na imbi pamo na bena, mwamona.
Ico nacilungama. Natucitume ku cifulo cimo uko mucine
cine cilingile ukuba, mwamona. Nga namukwata icili conse
icakutuma, mukacitume ku India. E bamo abali mukukabila.
Kabili ababusu, abashasambilila; balikwata icuma ca cifyalilwa,
lelo tabakwata amano yakwishiba ifya kucifungulula. Icintu fye
cimo ico baishiba kulomba, kabili cilya eco bacita.

8¢ Kabili bali nkumpanga pali...Mwalishiba bwino ifyo
Natemwa ukulunga. Bali nokuntwala mukulunga ukukalamba
ukwa mbwili shaku Bengal kulya, ne ndalama shabo. Natile,
“Ncitileniko ububile. Sendeni indalama shimo shine isho
mwingaposa pali cilya, no kulisha balya bantu ababusu kunse
kulya. Ndi no kuya ku nga’nda ukwabula cena, mwamona. Ico
nacilungama pantu Ine—Ine kuti nakwata ukulunga ku cifulo
cimbi, mulemona.”

85 Bushe mwalikwatapo ifili fyonse ifyakufwala fyakale, ifili
fyonse mulefwaya ukutuma, mukatume ku India. Mwamona?
Ninyenda mupepi ne sonde lyonse nomba, kabili Ni—Ni—
Ninjishiba ico Ndelandapo. Kabili, nga munyina umwina Kristu,
India ali mukukabila.

86 Nomba, Ninjsa ku ng’anda, Nimfikilisha ifintu fyonse
ifyo Shikulu anjeba ukucita, ukulingana nefyo Naishiba,
ku kwishiba kwandi ukusuma. Uyu mulungu uleisa, Ndi
nokumyeba icintu cimo icinono icacitike.

87  Nalikwete icakulya ca cungulo na kafinala. Bampele
umupunga umo uwakale kulya, na makasa ya mpaanga
ayaipikilwa muli wena, kabili uwabikwa amafuta yamu olife.
Kuti mwaelenganya, iyapapatalafye ngefyo ingaba. Ine...
yalinengele ukulwala icine cine Nafililwe ukushipikisha. Nalifye
uwaiteyanya ukuluka. Kafinala andoleshe kabili atile, “Mukwai,
Ndecetekela namulwala.”

88  Kabili Natile, “Oh,” Natile, “Ndetontonkanya ukutila
icakulya nacipusanako panono.”

89 Tlyo twaile ku hotela, kwali dokota uwakwa kafinala kulya,
alendolela. Atile, “Ndefwaya nkupime.” Atile, “Nine dokota
wakwa kafinala.

Natile, “Oh, Ndifye bwino.”

9  Kabili eico atampile, ifyo fine, nga shimucindikwa, kwati,
aile alendolesha konse konse. Kabili atile, “Ndetontonkanya
uli fye bwino.” Ifintu fyonse fyaendele bwino mpaka asendele
ukubutukisha kwa mulopa wandi. Aloleshe kunuma pali ine,
atile, “Bushe taunakile icine cine?”

91 Natile, “Ee, mukwai.” Natendeke ukumweba ifyafuminemo
mu kulongana twakwete, filya ifimonwa, namwishiba,
ukwingila muli fyena.

92 Atile, “Nshilemona ifyo wikala.” Atile, “Nshilefwaya uku
kutinya, lelo,” atile, “ukubutukisha kwa mulopa obe kuli fye
pesamba nge fyo kwingaba.” Atile, “Imishipa yobe ili iyanaka
nganshi, mpaka teti ipompe no mulopa pamulu.” Mwamona?
Atile, “Ukubutuka kwamulopa kuli ukwacepa nganshi.” Atile,
“Bushe ukaba kuno ukufika lilali?”

Natile, “Oh, ninkwata ukulongana na kumbi kubili.”

93 Atile, “Ukuba, Ndekupanda amano ukubwelelamo ku
America mukwangufyanya ngefyo wingacita, nokusanga dokota
umusuma icine cine uwakutila akakumone,” atile, “pantu kuti
Nakupandako amano ukutila wilakwata ukulongana ukuli
konse pakashita.” Mwamona? Namwebele ifyo cilya cali. Mucine,
ena aitile cena “imyuulu,” namwishiba, ukupatukana ukufuma
kuli cimo ukuya ku cibiye.

94 Natile, “Ukuba, mukwai, ilyo Naya ku ng’anda,” Natile,
“Nalilaya abantu abena America ukutila, Nalibapela
ukulongana, ukufuma nomba ukuya pantanshi cena tekuti
cibe ico.” Natile, “Bena...Ine kuti napepelakofye abantu.”
Mwamona?

9 Kabili, pantu, Ncimona ukutila—ukutila tacikwata amaka
ngefyo cinga cita. Ndalolesha pali munyinane, Oral Roberts,
na bamo aba abantu kulya, abo abakwata ukulongana, kabili
nangufye ukukwata abantu abengi abapusuka, muno mu
America, ukucila ifyo Ncita. Cintu fye cimo ico Nacetekela
ukutila Nalicibomfya bubi bubi, icabupe ca Bulesa icikalamba,
ica bupe ca busesemo, nokucibomfya mu musango wa kundapwa
kwa Bulesa. Kabili Nshiletontonkanya ukutila calikoselesha
Lesa, nangu ukulenga Lesa ukutontonkanya ifingi pali ine,
mukucita ifyo, pantu teti cikwate icakufumamo icikalamba
nganshi.

9 Emna tatalile ukunjeba palwa balya bantu, namwishiba. Atile
cilya inshita imo calicitilwe. Ena aiminineko na Mose, mu
musango umo wine. Mose aile ku Egypto nokucita ifisungusho
fyakwe, panshita imo. Ico capwishishe ico. Abulile ukuboko
kwakwe, nokundapa kufibashi; no kupilibwila icimuti mu
nsoka, kabili ukubwelela ku kamuti, kabili cilya calicipwishishe
umuyayaya.

97 Kabili Ndetontonkanya, panuma ya myaka ikumi iya
kwabuka America, ukuya uku noku, kabili ukulwisha ukupita
mu musumba onse, abantu ukukutuluka ukutila cena e Cine
nomba, mwamona. Ino nshita yakupepelako abantu, kabili ico
eco Ndefwaya ukucita.

9 Nali icine cine—icine cine umusuma. Mwalishiba
Nalimitemwa imwe mwe bantu. Kabili Nalimitemwa
necitemwiko icishifwa, kabili Lesa alishiba cilya. Nalingile
ukuba neka. Kuliko abantu, ukuciluka iyi—iyi America, abo
Ningatemwa ukuposhanya nabo muminwe, kabili nalikabila

ukucicita mukulongana. Nalifililwe, mwamona. Tamwishiba
ififumamo muli cilya icimonwa. Lilya linefye waiminina
kuntanshi ya muntu, ico cili apo, mwamona. Kabili teti fye
Ncilande ku bantu, inshita shimo, lelo ico cili apa kuntanshi
ya muntu. Ndasanga ifintu, na bantu, ifyo Ningakabila ukutila
Nshaishibe. Abantu abali nokuba abanandi, kabili nomba,
imwe kuti mwaishiba ukutila cena cilubo. Lesa kuti aisa
nomba nokunsuminisha, kuti Nakweba ifintu ifyo fingaba
ifyakupapusha kuli iwe.

99 Kabili kulya ninshi Ninjipusha u Mupashi wa Mushilo,
nga kuti Wacita, ifyo Anjebele...Nimwipusha Ena nga kuti
Andekafye ukwikala panshi kucifulo uko Nali ilyo Nafumine
pe hema. Ukubwelelafye kunuma kulya, kabili ukundeka naba
tondolo, mpaka, nga Naiminina kuntanshi ya bantu, tacakabe
cimonwa. Cili nokuba Ine ukulanda kuli munyina kabili
nokukana mona imibele yakwe. Lilya linefye ukumupepelako
ena, mwamona, nokuba kwati. . . Ninjipusha Lesa ukucita cilya.

100 Naisa ku ng’anda. Kabili Ninjishiba, uno mulungu, ukutila
tapali nangu umo uwalipo ukushinguluka ing’anda. Cintu
icisuma. Naliba mupepi nenshiku shisano kulya, Nalefilwa
nokwenda. Ine—Ine nalifika pa ncende, Ine kuti naima,
ukumoneka kwati amafupa yandi yalekalipa, nefintu fyonse.
Ee, kulya ukucinja kwa nshita, filya fine fye ama ora lebeni
na citika, ukupusana, pakati ka Bombay na kuno. Nomba line
ilifye mupepi nokufika inshita Ine kuti, oh, Na—Naciba nindala
ora imo nangu ama yabili ayapitapo, mulemona; eico ninshita
ya bushiku, kabili ipilibwilwefye ukushinguluka. Elyo nomba
kulya ukubutuka kwa mulopa kwaile panshi nga filya, kabili
Nafililwe ukwima pamulu na panshi. Epelafye. Naciletele pali
nemwine, ukwesha ukucita ifyacilapo palwandi. Eico, nomba,
Nimbwela kung’anda, ku luse lwakwa Lesa.

101 Kabili nomba, uyu mulungu ulekonkapo, Nkafumapo,
ukwikalafye pakashita, ibili nangu itatu imilungu, kunse
kuli nemwine; ukwikala weka, ukupepa, pakubala. Nkaya
mukulunga, nga Shikulu asuminisha. Lelo ilyo Nshilacita ico,
cili nokuba, Ndi nokuya inshiku ishinono ilyo inshita sha mwaka
nefyaba ngefyo. Ndeya kulya ku Colorado. Ndefwaya ukwikala
mupepi ne milungu ibili nangu itatu, nangu limbi ukucilapo,
ukubafye weka ukuba neka icine cine nemwine, nokutila, “Lesa,
Ine ndi pano.”

102 Kuti nabwela nokwipusha Mista Mishler pa ncito nakabili,
Mista Mishler, ukubwelela ku Kampani Ka Buteko.

103 Nali—Nalifikilisha ifyo  Anjebele ukucita. Kabili
Ninjiminina pe hema, muno lucelo, munshilafye Nafuminepo
imyaka ikumi iyapitapo. Nshakwata maninja. Maninja wandi
alekele umulimo ilyo kwali umulimo uukalamba. Nshakwata
maninja nangu umo.

104 Umulumendo wandi ali no kuya. Kabili umulumendo wandi,
uwikele kunuma kulya, ali no kuya ku Bushilika. Ena aliba
munandi. Ena alikala mupepi na ine.

105 Bamo pali bena lyonse balakansana na ine, “Mulandu nshi
wakwatila Billy pamo na iwe?”

106 Nga mwalishibefye ifyo Nalesenda ulya umulumendo
pakuboko kwandi ilyo ali umwana uwaleonka, ukwabula
nyina. Nalebika ibotolo lyakwe pesamba lya mutwe wandi
ubushiku, ukwabula umulilo mu ng’anda ku kusunga ibotolo
lyakwe iyakaba, nokumulisha. Aliba ni cibusa wandi, ukupita
munshila fye yonse. Tuli nokufwa muli uyo musango, nga Lesa
asuminisha.

107 Limbi ukuya ku Bushilika palya pene fye; apokele
ifipepala mailo ku kupanga ubusalo bwakwe, nga cakutila
alefwaya ukuipelesha nangu—nangu ukumulembesha. Ukuba,
Nshakamukwate.

108 Elyo kabili Ine—Ine palwandi ne mwine, lelo te pa
lwandi, mwamona. Kuliko Umo Uyo uwandetele ukufuma kuli
bamayo, Uyo uwandisha, Uyo uwampisha muli aya mesho
ayashika. Uluse Lwakwe lwalindeta umutende ukufika nomba,
Ndecetekela cilya ukuntwala kuntanshi. Kabili Nalifika ku
cifulo uko Nakwata. . .

109 Ndefwaya ukwipusha ichalichi icintu cimo cimbi ilyo
tatulakwata icifulo cakubelengamo mu Malembo, ico cili,
ukutila mwalampepelako. Nalisa kwata umupashi uwakususha,
kabili ulanungulusha. Naebele umukashi wandi, mailo,
inshita yakubalilapo. Icintu cimo -calicitike nomba, kabili
Naikele mulubansa, kabili Nalimwebele. Alinjibukishe, kabili
Namwebele palwa ico. Natile, “We mutemwikwa, Nimfika
pancende apakutila Naliba uwakususha ku bantu.” Nshilefwaya
ukuba. ..Nani—mulimo wakwa nani? Te wandi. Kabili Lesa e
Umo, ukususha, te ine.

110 Kwaliko umwanakashi, uwaile kulya, Misisi Dowd.
Nshishibe nga cakutila mwalitala umfwapo palwa ena nangu
iyo. Oh, icamusebanya nganshi ico cali mu India! Uyo e mulandu
twafililwe ukukwata ukulongana kwesu mulubansa. Ena aile
kulya no kwesha ukusenda umusangulo ukufuma kuli balya
bantu. Kabili—kabili—kabili pantu tabapele indalama shabo
ishinono. . .

11 Umwanakashi umunono umubusu uyo wakwete incito,
ukutunta indaka pamulu wa mutwe wakwe, ukunina ama
sitepu nefintu nga filya, ukufuma faifi koloko ukufika teni
koloko, bamupela rupee imo cila bushiku, ayo ma cent
amakumi yabili, mwamona. Alingile ukubombesha pakusunga
ilya incito. Umwanakashi ukulakubula mu matipa ukufika mu
makufi yabo, nafimbipo, aba bulanda abantu abanono abakale,

ukusunga abana bakwe abanono nafimbipo; rupee imo, ama
centi amakumi yabili na imo.

112 Kabili kulya ukulakalipila balya abantu, nokusenda
yalya ama rupee nokuya cinja mu ndalama shamu America!
Kabili batile, “Imwe mwisa mukusenda ifyo twakwata, temu
kutwafwilisha.” Mwamona, “imwe mwe bantu”!

113 Bena tabalingile ukumpela ikobili, ukuya kulya nangu
ukubwela, ukulipila ifilekabilwa fyonse, ukulipila shonse
imisonko shandi isha cikulwa, yonse amalipilo ya hotela, fyonse.
Kabili fyonse ifyo Nakwete ifyashelepo, Nafitwele mu musebo,
tekucipela ku cilonganino cimo. Nalicifumishe no kucipela ku
bantu abanono ababusu abalefwa ne nsala. Kulya eko indalama
shenu shaile. Kulya eko indalama shenu shaile. Cilya ni filya fine
fye, ku kwishiba kwandi ukwawamisha, kuti Nacicita nemwine.
Ndesubilafye nga Nalikwete ifingi, ifyakucita cena nafyo.

114 Nomba, lelo, nomba, munyinane, nkashi, uyu mwanakashi
atendeke ukusenda umusangulo, no kutalikishanya pali bena.
Batile, “Mwaisa mukupoka ifyo tukwete, te mukutwafwilisha.
Natontonkenye ukutila mwishile mukutwafwa.” Ena alingile
ukuba kondapa uwa Bulesa.

115 Alimfulilwe, ilyo Nali kulya ku West Coast. “Howard,”
atile, “Ndefwaya ukumona ba wiso.” Alyupile umwaume umo
ukufuma kulya ku Egypto, nangu icintu cimo. Atile, “Ndeya ku
India, pamo.”

116 Atile, “Ukuba, madamu, lintu kulya ukusubwa kwaba pali
ena, ifwe. . .abantu tabesafye.”

117 Atile, atile, “Umwebe ukutila Nine Misisi Dowd!” Kabili
atile, “Ilyo Ndeya ku India ukutangilila ena, Nkakwata imibele
munshila iisuma panshita akafika kulya.” Atile, “Ukulongana
kwandi kukalambapo ukucila uko ena atala kwatapo, nangu
cibe fyo.” Ukuba, ico cishinka, limbi kuti caba, mwamona.
Nshishibe.

118 T.elo ukutontonkanya, ukutila alicikwete mumibele iisuma,
ku cifulo ukwakutila teti ukwate nokulongana mulubansa. Ifyo
efyo cali. Kabili bena—bena batampile ifyongo, kabili aiminine
palya nokutila, “Imwe mwe fiwa fyafita, imwe!” Alandile ifyo
nga filya. Kabili baleesha ukumufumya panse, kabili akene
ukucicita. Kabili umuntu umo amumine pa mutwe ne tafwali,
kabili bamufumishe panse. Eico bena, nomba, bamutamfishe
ukufuma mu calo. Ena aile mu calo cimbi kulya, kabili
Baron Von Blomberg aile kulya nokumona imfumu, nefintu, ku
kumufumya mulya, kukulesha icimfulunganya. Eico kanshi, eico
bena. . .Cilya cali palya, kabili Ndalolekesha pali cilya kabili
Ndacisusha cilya.

119 Nabwelele, kabili icintu cakubalilapo icabikilwe mu maboko
yandi cali Li Shiwi lya Bundapishi, kabili Namwene uku
ukulongana kwakwa A. A. Allen nokumona ifyo cilya tacaba

mu malembo. Nomba Ndasusha cilya, mwamona, “Oh, mwe,”
Ndetontonkanya. Lelo lolesheni pa bantu abalanda, abantu
abasuma, bali kulya balekonka ico, mwamona, baleya pamo na
ena, kabili abantu aba mitima ya cishinka.

120 Ndalolekesha mumbali no kumona ifi fintu fimbi ifyo
ficitika, kabili muli cilya Nda—Ndatendeka ukususha mu
mutima wandi, mwamona. Kabili Nshilefwaya ukuba muli iyo
nshila. Nga cakutila Nacita ico, Ndi nokulusa ububile pamo na
Lesa. Mwamona? Kabili icintu fye cimo. . .

121 Kabili Ndalolesha abena America nokumona inshila;
ukulolesha pa banakashi, ifyo bafwala; kabili ukulolesha pa
baume; ifyo bacita; kabili ifyo banwa, nokutukana, nokupeepa,
nokusheta, nokulanda ukutila bena Kristu, mpaka cangufwisha
umselu. Lintu Namona ulubali lumbi ifyo luli, nokumona ici;
nomba ukulolesha pakati, ukutontonkanya, “O mwe Lesa!” Lelo
umfweni ici, bulwi bwakwa nani? Lesa atile, “Lekeni ifyani ne
ngano fimenene capamo. Ba malaika kuti baisa no kubapatula
pa mpela ya nshita.” Te ine.

122 Eico mungafwilishe, ilyo Njiminine pano, ukuboko kwandi
mu mulu, pacintamba, ngafwilisheni ukukana susha uuli onse.
Kabili ngafwilisheni, ukutila Lesa ali no kumpela umupashi
mu mutima wandi, ukutila, mucifulo cakususha cena, Ndi
nokubatemwa, nangu cibe ifyo, nokutwalililapo.

123 Cena cabafye kugaya ukushiputuka, nokugaya, nokugaya.
Mpaka, Ndi muntu fye. Amaka yandi aya mano yaleputauka nga
filya, mulemona. Kabili Ningile ukutalukako, ku kutusha kumo.

124 Kabili cilya eco Ndefuminapo, ku kwikalafye neka, ukupepa
ukutila Lesa ali nokusenda ilya imyumfwile yakususha ukufuma
pali ine, nokunenga ukutusha. Nomba, kuti Naya nokucita nga
cena, lelo cilya teti cifume mu mutima wandi. Kabili kuti naba
bumbimunda lyena, mucine nganshi, mwamona. Ndefwaya cena
ukufuma mu mutima wandi, ukutila Ningile mucine ukukwata
ukutemwa pali balya abashatemwikwa. Ico Yesu acitile. Ilyo
Nali kasusha, ilyo Nalekabila ukunsusha, kabili cibe, Acili
alintemwa, nangu cibe ifyo. Eico ulya e musango Ndefwaya
ukuba. Mumpepeleko.

125 Ndesubila ukumimona nakabili, limbi muli Cinshikubili,
limbi ukubwela no kukwata ukupuputulwa kuno pe hema ilyo
ifwe. ..

126 Eico, nomba, pano pali icintu cimo ico Nacita, ukwipusha
ici. Icintu cimo nacimbi. Ninkwata. . .nshilefwaya ukukwata
ukupyungila ku balwele, ukucila fye pa tutambala, nangu
nafimbipo. Ndeesha ukutaluka ukufuma kuli cilye cimonwa,
mulemona. Kabili maka maka nga fintu Naba uwanaka
nomba, kabili ukuya iminina kuntanshi ya bantu, ukuba,
elyo mwatampa cilya, cilya icimonwa cilabwela. Ndefwaya
ukufumapo nokuitalalika nemwine uko Ningesa nokukwata

ukulongana ukwaibela. Imwe muli no kumpepelako, bushe
tamwacite? [Ulukuta lwatila, “Ameni.”—Kale.] Kabili, lyena,
kabili Ine—Ine ndepepa, mu—mu nkalata, nokutuma ututambala
ne fintu ku balwele na bacushiwa—abacushiwa.

127 Lelo ilyo abantu banjita kwi pepo, Ndebasontelela kuli
Munyina Neville, nangu bamo abashala, ukuya mukupepa.

128 Pantu, ilyo Naiminina kuntanshi ya muntu, cilya
cinsunkanyafye ukubwelela kuli cena nakabili, mwamona.
Kabili Ndefwaya ukutalukako kuli cena, pakutila
Ningalambalalako, nokutila, “Nomba, Shikulu, pa bufwayo
fye Bwenu. Ilyo lyonse Mulefwaya ukutila njishibe icili conse,
Mulenjeba. Kabili Nkacisunga icankama kuli nemwine, kanofye
Mwanjeba ukucilanda.” Mwamona ico Ndepilibula? Kabili
nomba ukuya kulya nokupepelako abalwele, nokupilibula
ubupyungishi bwandi bonse capamo. Ine teti nakabili nkwate
ukulongana, ukulongana ukwawamapo, na fyonse ifyashala ifyo
Nakwete, ukucila ifyo Nalekwata kunuma.

Shikulu amupale nomba, ilyo tulekontamika imitwe yesu.

129 Taata wesu uwa mu Myuulu, twa Mutotela, muno
lucelo, pa nshita yakulanda pali bu minshoni, kabili ifyo
ukutila Mwalitupala nokutwafwilisha. Kabili miku inga iyo
Natontonkanya, ilyo amabimbi yalekunkuluka pa mulu, kabili
amesho ayakalamba yalipo, bushe kuti Nabwela ku ng’anda
nakabili. Lelo, pano, Ndi pano nakabili. Shikulu, Imwe lyonse
mulambwesha. Nde Mitotela pali cino ichalichi, pali kakumba
waciko, pa bantu baciko. Tupaleni.

130 Kabili nomba, Taata, muno lucelo, Ine. . .umutima wandi
ulelolesha ukwabuka kulya ku India, nokutontonkanya,
ukulambalala kunse kulya mu musebo, muno lucelo. Bonse
ukutantama kulubali lwa lulya ululamba, panshi muli tulya
utunono utwakale utumisakuta, kulya lubali, balya abalanda,
abansala, abalefwa kunsala, abantu abashasambilila; ukwabula
ukwishiba Shikulu Yesu, ukupepa umusango umo uwa malele
nangu akalubi. Nomba, Taata, ifyo Ndi uwatotela ukwishiba
ukutila Imwe namunenga uku Mwishiba; ukwishiba, e Mweo.

131 Nomba Ndepepa ukutila Imwe mwalangafwilisha. Sendeni
umupashi uwakususha ukufuma pa mubomfi Wenu, Shikulu.
Lesa, Nshilefwaya uku...Nga abantu bali mucilubo, Imwe
mukabe kapingula, Shikulu. Lekeni ine ndetemwafye, nangu
cibe ifyo. Bushe Mwalacita, Taata? Nga abanakashi tabafwele
bwino, nokuibomfya bubi bubi nokusanguka bacilende, necalo
cesu caibila, kuti Nacinja shani ilyashi lyakale ilyo Mwalilanda
kale, Shikulu? Lelo Napepa ukutila Imwe mwalangafwilishafye,
kabili lekeni mbe uwakutemwa kabili uwaluse, ukutila Ningaba
umubomfi Wenu nokucita ubufwayo Bwenu. Ifi fintu Naipusha,
Taata, kubukata Bwenu.

132 Nomba tupaleni. Kabili ngefyo banjipwishe ukusambilisha i
Cebo, panono, Taata, tupeleni fye imbila inono iipi nomba,
ukutila i Cebo cingaya, ukutila buli nokuba ubushiku
ubukalamba kuli ifwe. Twalombela ici mwi Shina lyakwa
Yesu. Ameni.

133 Cisuma. Nomba ninkwata kota ukufika pa lebeni. Bushe ico
nacilungama? [Ulukuta lwatila, “Ameni.”—Kale.] Cisuma, bushe
kuti twakwata mupepi nama miniti amakumi yatatu na yasano?
Bushe ico calabafye bwino, kabili ifwe tufume limbi pa lebeni
sate? [“Ameni.”] Nomba nikwisa uko tuleya?

134 Nacikala pano, Ndetontonkanya palwa kusambilisha
ukufuma mu Cipingo ca Kale. Lelo, imwe, ilingi line Ine
fye...Imwe mulengila mu Cipingo Cakale inshita yonse. Eico
umuntu umo atile, “Munyina Branham, bushe tawaishiba nangu
cimo kano i Cipangano ca Kale?” Ukuba, cena cisuma. Lintu
Nasambilila ico, nomba Ndi nokusambilila i Cipya. Lelo ilyo
wasambilila cimo, ulasambilila fyonse fibili. Mwamona, fyonse
fibili fyaba capamo.

135 Lelo natwisule mu Cipingo Cipya, pancende imo. Nshishibe
uko bonse mwalesambilila, nangu ukwabula icili conse.
Lekeni. .. Ndemweba, lekeni tumfwe Yohane Washila. Lekeni
tubwelele kuli Yohane Washila 1, no kutendeka ukubelenga
Yohane Washila. Nomba cilya cili fye. . . Ndepilibukila fye kuli
cena. Nshishibe. Eico twalatendeka fye ukusambilila muli
Yohane Washila. Bushe ico cili fye bwino no muntu onse?
[Ulukuta lwatila, “Ameni.”—Kale.] Efyo cili? Cisuma, Yohane
Washila, chapitala 1.

136 Kabili nomba, nalimo, pali Citatu iileisa ubushiku,
Ning'umfwa. ..Ndefwaya ukuba na imwe muno nshita ya
bushiku. Ndefwaya ukwisa kuno no—no kuba na imwe muno
nshita bushiku, elyo kabili pali Citatu ubushiku, pamo.
Ndetontonkanya ukutila tatwakafumepo ilyo Citatu tailafika,
eico Nkaba kuno pali Citatu ubushiku. Ndi uwashininkisha
nganshi cikaba Cine ikakonkapo nangu Cisano, bumo, ilyo
tatulafumapo. Eico nomba Nkaba kuno pali Citatu ubushiku,
nga Shikulu asuminisha, ku kulongana. Kabili nomba tulefwaya
uku—ukufundisha bamo, limbi, pali Citatu ubushiku, Shikulu
nga asuminisha.

137 Ukutila, Munyina Fleeman, ilyo litontonkanyofye ilisuma,
fulakofye ikoti lyobe nomba nokumfwa uwapokelelwa.

138 Bushe kuli uuli onse uukwete icili conse pa uli onse?
Nga namukwata, imyeniko ukuboko kwenu nokuya kuli bena.
Nomba, lekeni tupangefye ici kumo ukukalamba ukwakale
ukusefya kwa citemwiko, muno lucelo. Muletila shani? Umuntu
onse, naconse ico mukwete, nga cakutila umuntu tali pano,
lekeni tutile, “Shikulu Yesu...” Lekeni tubike cena pe samba
lya Mulopa ino ine nshita, kabili, ukufuma buno bushiku ukuya

kuntanshi, “Nshakatontonkanye pali cena nakabili.” Natuyefye,
kabili lekeni ifintu fyonse fitampe cipya cipya nomba.

139 Oh, nga mwalishibe fye ifyo—ifyo mufwile ukuba abansansa.
Mu mipepele yonse iye sonde, ukubamona, cila umo, ababulafye
impela ngefyo bengaba. Kabili imofye e ya cine, iyo e Mbila
nsuma yakwa Shikulu Yesu Kristu. Te mulandu, nga cafuma
ku chalichi ca Methodisti, chalichi ca Baptisti, ichalichi
ca Presbyteriani, Shikulu Yesu Kristu aliba uwalungama.
Ameni. Mwamona, temulandu uko cilefumina, ubwina Kristu
bulabengeshima ukucilapo. E cintu fye cimo icakwata umufula
kuli cena, epelafye. Ifintu fimbi. . .Ilambo lya Mulopa ilyakwa
Shikulu Yesu Kristu e subilo fye lye sonde.

140 Nomba, Nalimona bukapepa bwabo. Nalimona utulubi
twabo. Nalimona ifisumino fyabo. Nalimona imilungu yabo
na fyonse, kabili cila. . . Alibasambilile, nokubelenga ilya—ilya
Korani, ku fintu fyonse ifyo Naishiba ukusambilila. Kabili ifyo
bena, iciputulwa conse, kabili ukusanguka ifisumino. Kabili
cena cilengafye iwe ukutasha, ukuba icituntulu nganshi, oh,
ukutila Yesu Kristu, u Mwana wakwa Lesa, e subilo fye lye
sonde. Kabili E Umofye uwatalile ukubuka kubafwa. Kabili ifwe
kuti twashininkisha ukutila Ena alibukile ukufuma ku bafwa,
kabili Ena ekala ileelo. Ameni. Oh, mwe, Munyina Neville! Imwe
tamwaishiba ifyo Naba uwansansa ukuba umwina Kristu! Oh,
imwe mulingile ukuba abansansa nganshi!

141 Nomba iyi Mbila nsuma ikalamba iyakwa Yohane Washila
pano, ukulingana na Yohane Washila. Yohane ali uwatemwikwa.
Twalicetekela uyu Yohane Washila ali u—uwatemwikwa uyo
washintilile pa cifuba cakwa Yesu, na—na fimbipo. Aikele
ukuba uwakulishapo pa batumwa, nangu aikele ukucila bonse
abashala. Kabili ena—ena. ..

142 Petro alitanikwe no mutwe wakwe uwapilibulwa panshi,
amakasa yakwe mu mulu. Andeleya alitanikwe na maboko
yakwe mumbali, nge fi, nokupopwa. Nalimwene kulya apo
baputwilile umutwe wakwa Paulo Washila, kulya ku Roma.

143 Ukusosa, Nalikwata yamo, oh, Ine—Ine nkesha ukuleta cilya
inshita imbi Nkesa, ifikope fya balya ba mufwilakristu na
fyonse, nokubapela ku nkalamo, nafimbi ifyashala. Nalikwata
fyonse mu mwina uukalamba. Nkacileta, nokubika cimo pa
cipilala cimo, na cimo pali cimbi cimo, nafimbipo, pakutila
mwingafimona nokufiloleshapo fyonse mu ci Ngeleshi.

144 Moneni, oh, wecakumona we icakulenga umutima
ukutobeka, apo baputwilile umutwe wakwa Paulo palya,
nokumuposa mucimbusu, nokumuleka. . .natontonkenye, oh,
mwe, isembe talyatalile nokwikata umutwe wakwe ninshi kale
ali mu Bukata. Ameni. E mulandu wine, aiminine mulya muli
cilya icifungo, ilyo alembele, “O we mfwa, ulubola lobe luli
kwi? We nshishi, ukucimfya kobe kuli kwi? Lelo ukutotela

kube kuli Lesa, Uyo utupela ukucimfya ukupitila muli Shikulu
wesu Yesu Kristu.” Alembele, atile, “Nindwa ubulwi ubusuma.
Nimpwisha umulimo, Ninsunga icicetekelo. Eico nomba kuli
icilongwe cabulungami icabikilwa ine; ico Shikulu, Kapingula
wabulungami akampela pali bulya Bushiku.” Oh! Mulandu
nshi, cilamilenga ukutontonkanya.

Imyeo ya bantu abakalamba  yonse
ilatwibukisha

Kabili ifwe kuti twalenga ubumi bwesu
ukuwama,

Lelo ukulekana kusha kunuma yesu

Imishilwa yamakasa pa musensenga wa nshita.

145 Nomba, Yohane, kasokolola uwatemwikwa, na Yohane,
mwaliba ba Yohane abengi muno muli Baibele, lelo Yohane,
Yohane Washila, uyo untu tulelandapo muno lucelo, umutumwa
wakwa Shikulu Yesu Kristu, minshoni uwatumwa ukufuma kuli
Lesa.

146 Minshoniaba “umo uyo watumwa.” Lyonse Ndasunguka ifyo
abantu ileelo basosa, “Oh, kwaba fye abatumwa ikumi limo na
babili, mwamona, ikumi limo na babili.” Mwalyumfwa cilya.
Ukuba, ishiwi line iline lipilibula, “umo uwatumwa.”

147 Paulo tali umutumwa umwabela abali ikumi limo na
babili. Lelo bushe mwalitala ukumona, bena basalile Matia,
Ndecetekela efyo cali, nangu Matia, ukusenda icifulo cakwa
Yuda. Kabili ico eco umuntu acitile. Ena. . .tatala umfwapo
nakabili palwa ena. Lelo Lesa asalile Paulo ukusenda icifulo
cakwe, mulemona. Kabili lolesheni ifyo Paulo acitile! Mwamona,
cena cilangisha ubupusano pakati ka kusala kwa muntu,
nokusala kwakwa Lesa. Kabili cilya cipanga. . .cilampela uluse
ulwingi mu mutima wandi ukulola kufintu nefilubo, nafimbi
ifyashala.

148 Nacumfwafye, inshita iinono iyapitapo, pacilimba, uyu
umukalamba uwaishibikwa Dokota DeHaan, kasambilisha
uwakupapusha, mwe, munyina umusuma. Nalimutemwa
no mutima wandi onse; Lesa alishiba cilya. Ukumonafye
ifyo abantu abakalamba bengapanga ifilubo! Kabili
Nacitontonkanya, lilya line fye, munyina, ilyo Nacimona
icilubo ico acilacita, nacitontonkanya, “Lesa, Ndi nokupanga
ifintu fimo fine, limbi, eico Muloleshe pafyandi.”

149 Dokota DeHaan acitila, “Ulubatisho lwalifye inshita imo
muli Baibele.” Nacilaumfwafye ilyo Nacilaisa ku chalichi kuno
muno lucelo. Acitila, “Ulubatisho lwa Mupashi wa Mushilo
lwabatishe cila umo paba tumwa, lwabebishe mu muputule.
Kabili twabatishiwa na menshi, ku kwimininako cilya. Kabili
ilya yali e nshita fye yeka iyo batalile ukubatishiwa na Mupashi
wa Mushilo. Inshita fye imo, muli Baibele.”

Nacitontonkanya ukutila, “Oh, Dokota DeHaan!”

150 Mulandu nshi, mupepi ne nshiku ikumi ku ntanshi, Filipo
aile kulya no kushimikila ku bena Samaliya. Ababatishe mwi
Shina lyakwa Shikulu Yesu, nicofye u Mupashi wa Mushilo
tawaishile pali bena lilya. Petro aile kulya nokubika amaboko
pali bena, kabili bena bapokelele Mupashi wa Mushilo.

151 Mupepi ne myeshi ibili, nangu itatu, panuma yaico, Petro
ali pa mulu wa ng’anda, kabili alikwete icimonwa, aile mu. ..
kulya ku ng’anda yakwa Koneli. Kabili bonse bali nabeminina
palya, kabili bali mukumfwana kumo, kabili balepepa. “Kabili
ilyo Petro alelanda ifi Fyebo, u Mupashi wa Mushilo wawile
pali bena, ngefyo Wacitile pa kutendeka.” Kabili tababatishiwe
na menshi libe, nangula. Atile, “Bushe umuntu kuti akanya
amenshi, ukumona ukutila aba tababatishiwa; nabapokelela
u Mupashi wa Mushilo ngefyo twacitile pakutendeka?” E ico
musango nshi ulyo mubili unono kulya waiminineko. . . Oh, iyo,
iyo.

152 Mupepi nemyaka iingi panuma, imyaka amakumi yabili
panuma, Paulo apitile kululamba lwapa muulu ulwa Efeso,
asangile abasambi bamo, atile kuli bena, “Bushe mwalipokelela
Mupashi wa Mushilo ukutula apo mwacetekele?”

153 Batile, “Ifwe tatwaishiba nga cakutila kwalibako u Mupashi
wa Mushilo.”

154 Atile, “Bushe mwalibatishiwa? Musango nshi
mwabatishiwemo?”

Atile, “Ku lwakwa Yohane.”

155 Atile, “Lelo Yohane abatishe kukulapila, ukutila imwe muli
nokucetekela pali Ena ukwisa, pali Shikulu Yesu.”

156 Tlyo baumfwile ici, bena balibatishiwe nakabili, na menshi,
mwi Shina lyakwa Shikulu Yesu. Kabili mu...Ena abikile
indupi pali bena, kabili u Mupashi wa Mushilo waishile pali
bena kulya, mulemona, umusango umo wine ngefyo Cacitile
pakutendeka. Oh, ee! Ulubatisho lwa Mupashi wa Mushilo,
ulubatisho lwa mu menshi, epo luli nokuba, kabili cili nokuba
mpaka Yesu akese nakabili.

157 Lelo we cilubo we, mwamona, we cilubo we, ku mukalamba,
kasambilila uwacenjela ngefyo! Cileya mukulangisha,
temulandu efyo wingaba uwacenjela, ifyo waishiba, uli muntu
nse kabili uli nokucita icilubo, mucinefye ngefyo isonde lyaba.
“Ubulwi bwakwa Shikulu.” Ico nacilungama.

158 Ndamona ifintu, nangu ni mu fimonwa nefintu ifyo Shikulu
anangisha, kabili ukupilibulwafye nokwisa cita icipuseneko.
Mule elenganya? Kabili Lesa ukunangisha! Nalicikwete mu
Lisbon. Natile, “Shikulu, fumyenipo fye ukuboko Kwenu pali
ine, Nshili uwalinga nokuba umubomfi Wenu.” Ukumona
icintu cimo ico Anjebele, kabili Nalilabileko fyonse palwa
cena, nokuyafye kulya. Calicitike. Natontonkenye ukutila, “Oh,

mwe! Kulya, mulandu nshi Nshaibukishishe cilya?” Mwamona?
Apa, nalicilemba, mwitumba lyandi apa, paciputulwa cepepala,
nokwingilamofye nokucita icintu cimo icipuseneko. Mwamona?
Palya, cilangisha ubukulu ifyo. . .ubukulu, ifya Naba umusuma,
mwamona, te...Oh, uwabipisha pali bonse, kuti aba nine.
Pantu, panuma Lesa akweba ukucita icintu cimo, kabili
wapilibuka nokucita icintu cimo cimbi, ico cintu cabipisha.
Mwamona?

159 Eico, mulemona, te mulandu ifyo umuntu ali, ena tali nangu
cimo lelo umuntunse, ena—ena ali no kupanga ifilubo. Eico
lekeni tuculilefye umo nomunankwe, nokucita icawamisha ico
twingacita. Ico ecintufye cimo ico twingacita. Cisuma.

160 Yohane, nomba, versi ya 1. Bonse namwisula ama Baibele
yenu? “Mukutendeka. ..” Oh, ukutila, ici cisuma, bushe tacili,
icakubalilapo?

Mukutendeka kwali Cebo, kabili Cebo ali pamo na
Lesa, kabili Cebo ali ni Lesa. (Lolesheni!)

Umo wine uwali mukutendeka pamo na Lesa.

161 Tutile, lekeni tusende pesamba apa, versi ya 14. Nalifundisha
pali ici imiku iingi nganshi, kabili nacilatontonkanyapo,
lolesheni:

Kabili i Cebo caishileba umubili, nokwikala pakati
kesu, (kabili twamwene ubukata bwakwe, ubukata. . .
ubwa umo fye uwafyelwe kuli Taata,) vwaisulamo uluse
ne cine. (Lolesheni!)

Mukutendeka kwali Cebo, kabili Cebo ali pamo na
Lesa, kabili Cebo ali ni Lesa.

Kabili i Cebo caishileba umubili, nokwikala pakati
kesu, . . .

162 “Mukutendeka. ..” Nomba lekeni tusende yamo ayacine. . .
Pano, Ndemona icintu cimo. Kabili Mupashi wa Mushilo afwile
alilashike ici ukube ifyo, mwamona. Ndemona icintu icikalamba
pano. “Mukutendeka kwali Cebo.”

163 Nomba, teti uye ukutali ukubwelela kunuma, ukulandila
mu mano, ukucila pa kutendeka. “Mukutendeka,” ilyo takulaba
isonde, ilyo takulaba ulutanda, ilyo takulati kube akasuba,
umweshi, icintu conse cimbi, ilyo takulaba ububumbo ubuli
bonse, ico cili “mukutendeka.” Bushe ico nacilungama? Nomba,
ukukonkafye napo twingafika, kubwelela ku kutendeka.

164 Kabili mukutendeka, Lesa ali. “Mukutendeka kwali Cebo,
kabili Cebo ali ni Lesa, kabili Cebo ali pamo na Lesa. Kabili
i Cebo caishileba umubili, nokwikala pakati kesu.” Nomba, i
Cebo cali ni Yesu Kristu. Bushe ico nacilungama? [Ulukuta
lwatila, “Ameni.”—Kale.] Oh, mwe! Kanshi Nani uwali...?
“Mukutendeka kwali Yesu Kristu.”

165 Kanshi, mu matontonkanyo yesu aya Katolika, aya “ubwana
bwa Muyayaya,” teti kube. Pantu, nga Ena ali Mwana
wakwa Lesa, Ena alingile ukukwata intendekelo ya nshita.
Ena ali “nokufyalwa ukufuma,” ukuba u Mwana, (bushe ico
nacilungama?), nga cakutila Ena ali Mwana wakwa Lesa.

166 Oh, twalaibika fye fwebene panse pano mu Malembo
ayasuma ayakale! Ifyo Natemwafye Ico! Fye...Mulomfwa
kwati muli pa ng’anda ilyo mwaingila muli Cena, namwishiba.
Bushe tamwa Citemwa?

167 “Mukutendeka kwali Cebo, kabili Cebo ali pamo na Lesa,
kabili Cebo ali ni Lesa.” I Cebo i Cine cali ni Lesa. “Kabili i
Cebo caishileba umubili, nokwikala pakati kesu; kabili twali
Mumwene, mubukata bwakwa Taata,” mwamona. Twamwene i
Cebo ico icali mukutendeka, caishileba umubili pano pe sonde.
Nomba, ifyo caba icintu icawamisha, ukutontonkanya ukutila
Lesa, alengelwe umubili, ukusenda ulubembu.

168 Nomba, nga kuti twakwata ifisumino fye sonde, ifyo bapepa
kabili balefwaya ukuba bwino...Nomba, ifilonganino fyabo
fimo kulya, ifya tubungwe fyabo, bena batontonkanya ukutila
ngo muntu aba umusuma nganshi, ena esa mukuba lesa; kabili
ena—ena—ena ni lesa lyena, kabili bena balamupepa nga Lesa.

169 Kabili lyena umulandu umbi bacipepela. . .Teti cifundwe
mupepi mwi—mwibumba  ilyasankana ngefi. Pantu,
akabulungwa ka bumi kafumina mu mwaume, mulemona,
kabili batontonkanya ukutila “umweo waba muli kena, kabili u
Mweo wa Muyayaya, u mweo uwakutwalilila, ukwisa ukupitila
mu mwaume, ukufuma kuli umo ukuya kuli umbi. Ifwe
lyonse twaba muno. Ifwe lyonse twaba. Umupashi umo wine,
ukulaenda uku no ku, mu bantu, mulemona.” Kabili, e ico
kanshi, bapepa umuntu pantu ukufuma muli ena mwaishile
akabulungwa ka bumi.

170 Nomba, lelo, pano iletweba, ukutila, ilyo takulaba umuntu.
Kunuma! “Mukutendeka kwali Cebo, kabili Cebo ali ni Lesa,
kabili Cebo ali pamo na Lesa. Kabili, i Cebo, calengelwe
umubili!” Nomba, mupepi fye nokufika apo amano ya muntu
yengapela, ebutali uko twingafika nomba, ku “kutendeka.”
Bushe ico nacilungama? “Mukutendeka kwali i Cebo.” Lelo
nomba apo epo twingafika kumasambililo yamipepele. Apo
epofye twingafika mumano yesu. Lelo ubusokololo bulatusenda
ukucila pali cilya. Bushe ico nacilungama?

171 Nomba, nga mulesambilisha icintu cimo pa masambililo ya
mipepele, mutontonkanya, “‘Mukutendeka kwali Cebo,” ulya ali
ni Lesa. ‘Kabili Cebo ali ni Lesa, ico nacilungama. ‘Kabili ici
i Cebo cimo cine calengelwe umubili, nokwikala pakati kesu,’
mwamona. ‘Kabili, nomba, Lesa apangilwe umubili. Ico cintu
cabula ukutalikishanya,” ico e cine. ‘Lesa apangilwe umubili.
Twalicetekela ico.” Lelo, nomba, ilyo Ici tacilaba Cebo. . .

172 Bushe ishiwi ni cinshi? Ishiwa caba ukulangisha kwe
tontonkanyo, caba ukulangisha kwe tontonkanyo. Bushe ico
nacilungama? Ilyo taulalanda icintu icili conse, muli kampingu
wa mukati tontonkanya pali cena ilyo taulacilanda cena. Bushe
ico nacilungama?

173 Eico, “Mukutendeka kwali Cebo,” apo epo twingabwelela
kunuma, ukupitila muli Ici, ukupitila mumasambililo ya
mipepele. Lelo ilyo i Cebo tacilaba, Cena cali litontonkanyo,
kabili itontonkanyo lyalilengelwe ukusokololwa. Mulemona ico
Ndepilibula? [Ulukuta lwatila, “Ameni.”—Kale.]

174 Nomba, ifyo efyo Alandile. Mukubalilapo, Atontonkenye,
kabili Alandile i Cebo, kabili i Cebo calisokolwelwe. Oh,
ifyo Lesa aba uwapwililika! Moneni, itontonkanyo lyonse, ilyo
lyalandwa.

175 Ilyo, Yesu, te cakupapa, ilyo Afumine pa lupili ilya nshita ya
bushiku, nokulolesha ukushinguluka cilya icimuti, ku fyakulya,
takwali—takwali icakulya pa cimuti. Kabili Atile, “Takuli
umuntu uukalya kuli iwe.” Kabili Atwalililepo, afumapo.
Kabili ubushiku bwakonkelepo, ukubwela, icimuti calyumine.
Amano yakwa Lesa; amano, ukutila, mukutendeka, ico cali
litontonkanyo ilyo tacilaba i Cebo, ico calangishe Yesu Kristu,
ulya wine Umo alelangisha cilya i Cebo nakabili. Mwamona?

176 Kabili i Cebo conse muli Baibele matontonkanyo yakwa
Lesa ukuba mu mibele ya lubuto, icakutila nga cakutila
capokelelwa mu muntunse, nokulandwa netontonkanyo limo
line ilya pangile Baibele, lilenga icintu ukucitika. Mwamona
ifyo Ndepilibula? Ifyo i Chalichi cingaba icamaka! Baibele
itila, “Lekeni aya amano ayali muli Kristu yabe muli imwe.
Ifyo umuntu atontonkanya mu mutima wakwe, efyo ena aba.”
Nomba, amatontonkanyo yenu, nga yasanguka ukulanda!

177 Ngefyo, Lesa atile, “Lekeni kube icalo.” Ilyo tacilaba ishiwi,
calingile ukuba itontonkanyo. Eico, Lesa, mukulenga, alengele
isonde kwi tontonkanyo Lyakwe, intanshi, elyo uku-. . .alandile
cena. Kabili itontonkanyo, ukulangishiwa, lyaishileba icintu.
Mwamona ico Ndepilibula?

178 Nomba, nga ulyo Mupashi umo wine uyo wasosele, “Napabe
u Lubuuto,” kabili kwali u Lubuuto; uwatile, “Napabe ifimuti,”
kabili kwali ifimuti; kabili nga cakutila yalya amano yamo yene
ayali muli Kristu, yali muli imwe, kuti yalanda shani, “Lekeni
kwiba ipwalonda,” kabili kuti lyafumapo; “Lekeni amenso
ayapofula yesulwe,” kabili kuti caba ifyo fine! Mwamona?
Lyena—lyena litontonkanyo lyobe. Yesu atile, “Icine cine. . .”
Mwatile, “Ulya ali ni Yesu.”

179 TLelo loleleni pali miniti. Atile, “Kwateni icicetekelo muli
Lesa. Pantu, icine cine, Ndelanda kuli imwe, nga mwalanda

kuli ulu lupili, ‘Sela, ube uwanukulwa nokuposwa muli bemba,’
kabili tautwishike mumutima obe, lelo mwacetekela ukutila

ifyo mulandile fikacitika, muli nokukwata fyonse ifintu ifyo
mwalanda.” Bushe ico nacilungama? “Mukacikwata. Te Ine;
imwe mukacikwata.” We maka we ayo yapelwa ku Chalichi!

Ukutila, nomba, imwe kuti mwalangisha ico ukupitila
mukwishiba kwa mano. . .

180 T.elo nga bwasanguka ubusokololo bwacine ubwakwa Lesa,
ukutila mwabumona ilyo tabulacitika, nokubulangisha mu
musango we shiwi, lilye shiwi lilakwata amaka nokusanguka
umubili; itontonkanyo ukulandwa! Oh, mwe, ifyo Lesa enga
cita...Mwacimona? Umutima obe na mano yobe fyaba
ifyo, kabili waisulamo no Mupashi wakwa Lesa, mpaka
amatontonkanyo yobe yaba amatontonkanyo Yakwe. Ameni.
Mwacimone ico. Ilyo amano yenu, no kutangilila kwenu, no
kutungulula kwenu, caisaba icifulo icituntulu, nangu ukusubwa
ukwine kwine ukwa Mupashi wa Mushilo uko kulesesha ubuntu
bwenu ubufwa! Oh, mwe!

181 Bushe tufwile ukuba abantuntu ba musango nshi? Ngo
Mupashi wa Mushilo wine walikubika mu mubili, nangu
ukukupela amaka, ukutila taubomfya amatontonkanyo
yobe, taubomfya amano yobe, taubomfya amatontonkanyo
yobe; lelo Mupashi wa Mushilo alikukuula nganshi, mpaka
amatontonkanyo yobe no buntu bobe fyaba u Mupashi wakwa
Lesa ukuilangisha u Wine ukupitila muli iwe! Musango wa
chalichi nshi ico cingaba?

182 Bantu ba musango shani, muno lucelo, nga ino Branham
Tabernacle, muno lucelo, yali iyaisushiwa nganshi no Kubapo
kwakwa Lesa, mulandu nshi, ilyo imwe tamwabomfeshe
amano yenu mwebene, tamwabomfeshe na matontonkanyo yenu,
tamwakwete necakukabilwa ukufikilisha icenu mwebene, lelo
kutungululwafye no Mupashi?

183 “Kabili abo ababa abana bakwa Lesa batungululwa no
Mupashi wakwa Lesa.” Lyena ilyo iciputulwa ca buntunse
cafumamo, no Mupashi wakwa Lesa waisusha cilya icipunda,
apa muifumyamo fyonse mwebene, ameni, nomba cili nokuba
lintu i Chalichi, mu Maka ya Ciko ayakubuka ukwakwa
Shikulu Yesu, bakenda mu ntampulo Shakwe, mu Maka
Yakwe, mu matontonkanyo Yakwe, mu Buntu Bwakwe, mu
kwenda Kwakwe! Mulemona ico Ndepilibula? [Ulukuta lwatila,
“Ameni.”—Kale.] Lyena amatontonkanyo yenu yakasanguka
amashiwi, kabili amashiwi yakasanguka umubili, lilya elyo i
Chalichi mu Maka ya liko.

184 Ndecetekela cili munshila yaciko, ukutila lintu i Chalichi
cikapombwa muli Kristu, Mupashi wa Mushilo, abantunse
ukuba ukutali nganshi ukufuma ku bene, icakutila tabaleimona
abene, tabakwata mnangu cimo [Tapali amashiwi pali
tepu—Kale.] lelo ukubombela Lesa. Kabili amatontonkanyo
yabo yalatwalilila. Balakana ifintu fya mwisonde. Bena

bendelafye mu Mupashi, ukwikala mu Mupashi, ukwenda mu
Mupashi, ukwenda mu Mupashi, eico ukufikilisha amafunde
yakwa Kristu. Nomba, ukutemwa kwakwa Kristu mu mutima
wa muntu, ukwenda mu Mupashi wa Mushilo, cilya ica
kupapusha i Chalichi cikaya kuntanshi na Maka na Bulesa;
pantu Bulesa bukasokololwa mu bantunse, ku Mupashi wa
Mushilo, ukuleta mukufikilishiwa, itontonkanyo lya mano yabo.

185 Amatontonkanyo yesu yalaba ayapusanako. Inshita
ishingi tulenda, nokutila, “Uli shani, munyina?” Kabili imwe
tamulecipilibula mu mutima wenu. Inshita ishingi tulasosa,
“Ndi ici na cilya. Ndi nokucita cilya.” Iwe taulecipilibula mu
mutima obe. Mwamona? Nshilecipilibula cena mu mutima
wandi.

186 Telo lintu iwe wingaba uwafwa apakalamba ku fintu ifya
mwi sonde, ukutila Kristu ewakubalilapo, Kristu ewaba fyonse,
nomba ukupangwa kobe konse kwa Mupashi wakwa Shikulu
Yesu Kristu. Alikwata ukutungulula ukwapwililika. Ilyo elyo
amatontonkanyo yobe yakaba ayawama, amatontonkanyo yobe
yali nokuba ayawama, umutima obe. Umutima obe!

Abantu abengi batila, “Ukuba, bukapepa bufuma
mumutima obe.”

187 Tamwaba amaka ya matontonkanyo muli cilya icibumbwa
icinono icitwa wumutima, teti utontonkanye no mutima obe.
Baibele yatila, “Ngefyo umuntu atontonkanya mu mutima
wakwe, efyo aba.” Teti utontonkanye nomutima obe, iwe
teti, pantu tamwaba icintu ca matontonkanyo mulya ica
kutontonkanya naco, Yesu talelanda pa cibumbwa ca mubili,
Ena alelanda pa cibumbwa icacilapo.

188 Tfwe tuli cibumbwa ca fitatu; umweo, umubili, umupashi.
Twalishiba ukutila ifyo uyu mubili waba, ifwe natwishiba cilya;
wena uli pano. Twalishiba ifyo umupashi waba; ulatungulula
umubili. Lelo umweo ni cinshi? Umweo cifyalilwa ca mupashi.

189 Tlyo umuntu apilibulwa, tacipilibula ukutila...Pano pali
ukusuma, ukusambilisha ukwashika. Ndesubila mulecumfwa.
Inshita iyapitapo...Naleeba fye abalumendo bamo ubushiku
bumbi.

190 Umwaume aikele pa lukungu lwandi, kabili atile, “Munyina
Branham, Ine panshita imo nali shimakwebo. Kabili Naliposa
imyaka, ukwesha ukupusuka.” Kabili alenjeba pa mafya yakwe
yonse. Atile umukashi wakwe aile kulya nokusenda u Mupashi.
Kabili ena teti. . .Ena, “teti akwate u Mupashi.”

191 Natile, “Cinshi ico ulepilibula, munyina?” Kabili anjebele
uko afuma, nokuilangisha umwine. Atile. . . Natile, “Iwe uleesha
ukupusuka?”

Atile, “Ee. Ndeesha ukupusuka.”
Kabili Natile, “Shikulu alefwaya...”

192 Atile, “Nincetekela ukutila Nalitoloka umushilwa, Munyina
Branham, apo iwe teti upusuke.”

Natile, “Oh, Nshishibe.”

193 Atile, “Lolesheni, Naile ku misonkano yakwa Billy Graham,
umukalamba, kashimikila uwaishibikwa.” Kabili ena muntu
umusuma uwakwa Lesa, uubombela Lesa umulimo uukalamba.
Kabili atile, “Naile mukulongana kwakwe, kabili atile, ‘Bonse
abalefwaya ukupusuka, imyeniko amaboko yenu.”” Kabili atile,
“Naimishe ukuboko kwandi pa mulu, kabili naile mu muputule
wa kwipusha amepusho.” Atile, “Nomba banjebele, kunuma
kulya, Nali nokupokelela Yesu.” Kabili atile, “Nalile no kupepa.
Kabili alinjebele, ‘Nomba bushe walicetekela muli Yesu Kristu?
Natile, ‘Ee, atile, ‘Na Mupokelela ngo Mupusushi wandi.” Efyo
natile, atile, ‘Nomba iwe naupusuka.’”” Atile, “Tapali icacitike
kuli ine.”

194 Atile, “Naile nomba pamyaka iingi, kabili Nasangile abantu
ba Free Methodisti, abatile Nalingile ‘ukuba uwansansa nganshi
pakubilikisha.” Kabili atile, “Balimpepeleko, nefintu fyonse,
mpaka Naishileba uwansansa nganshi ukubilikisha.” Atile,
“Batile, ‘Nomba nau Ukwata. Naukwata ukusangululwa.’”
Atile, “Nalile kunse.” Kabili atile, “Nalefwailisha fyonse ifyo
Ningacita.” Atile, “Nalyo line Nshakwete Cena.”

195 Atile, “Naile ku kulongana kwa kwa Munyina Roberts, Oral
Roberts.” Atile, “Baile mu muputule nokunjeba ukutila Ningile
ukupokelela Mupashi wa Mushilo, kabili Nalingile ‘ukulandila
mu ndimi’ nga teifyo ninshi Nsha Ukwete.” Atile, “Nabwelelemo
mulya, kabili bena bakwete. . .balimpepeleko, kabili—kabili
banjebele ukulanda kuli Shikulu.” Kabili—kabili atile, “Na—
Nalilandile mundimi.”

196 Atile, “Munyina Branham, Nshilati nkwate Wena.” Atile,
“Nshishibe ifyakucita.”

Natile, “Nomba, munyinane. ..”

197 Atile, “Nali kulya ku Shreveport, I Shiwi Lya Kundapa,
kabili balinjebele ukutila iwe wali kasesema; ukwisa kuno kabili
iwe kuti wasokolola kuli ine, ilyo u Mupashi waisa pali iwe, ifyo
ubwafya bwandi bwali.”

198 Natile, “Munyina, taufwile ukuba kasesema pakucita ico,
i Cebo cakwa Lesa ecipwisha ico.” Natile, “Cena tacilekabila
ubusesemo.”

199 Natile, “Munyinane, icintu fye cimo, iwe
walifulunganishiwa fye.” Natile, “Ndefwaya ukukwipushako
icintu cimo. Bushe lyonse walitemwa Shikulu Yesu?”

200 Atile, “Ukuba, Ine—Ine ndi wamu chalichi caba
Presbyteriani, lelo,” atile, “Nailefye kulya.”

201 Natile, “Ukuba, Ndefwaya ukukwipusha. Cinshi cacitike, ni
cinshi cacitike, ukutila wacinjishe amano yobe pamuku umo?”



32 ICEBO ICALANDWA

202 Atile, “Ukuba, umukashi wandi, aile kuli ba Pentecosti
kabili,” atile, “akwete u Mupashi. Kabili eico nomba aishile
bwela, kabili,” atile, “ali uwansansa.” Kabili atile. . .

Natile, “Cinshi ico watontonkenye palwa ico? Bushe wali
Cisusha?”

203 Atile, “Iyo.” Atile, “Natontonkenye fye, ‘Ukuba, Nalamona
apo ukafika ubutali’” Kabili atile, “Calitwalilile.” Atile,
“Amoneke uku Cikwata.”

204 Kabili atile, “Ubushiku bumo, Naingilemo ukufuma
mukushitisha ifintu ukufuma mu lubansa, kabili Nalikete
mwitumba lyandi, kabili umuntu umo alimpele akapepala
akanono akakale.”” Kabili atile, “Nalikele mwi ofeshi no
kutendeka ukubelenga pali aka kapepala.” Kabili atile,
“Imyumfwile iya bipisha yaishile pali ine, ukutila Ningile
ukuba uwalungama na Lesa.” Atile, “Ndafwaya, ukutula
palya.”
205 Natile, “Ndefwaya ukukwipusha icintu cimo: Ilyo iyi
imyumfwile yaisa pali iwe, iwe tawatala aufuma muli yena?”
Atile, “Iyo, mukwai, Nshatala.”
206 Natile, “Ukuba, lilya e lintu wapokelele Kristu.” Natile,
“Cena tacilepilibula ‘ukwimya amaboko yobe.” Ico conse cilifye
bwino. ‘Ukulandila mu ndimi,” ico conse cilifye bwino.” Kabili
Natile, “‘Ukubilikisha, cilya cilifye bwino. Lelo ilya e mibele
yakwa Kristu panuma nga Aingilamo.” Natile, “Ukupokelela
Kristu kupokelela u Muntu, Kristu Yesu. ‘Ukumupokelela Ena,
e Mweo.”” Natile, “Ukubilikisha, ukulandila mu ndimi, nefya
kulangisha fyonse,” Natile, “ilya mibele iyo ikonka Ici. Lelo,
intanshi, caba kupokelela Kristu.”

207 Atile, “Kanshi, Munyina Branham, Nalipusuka inshita fye
yonse?”

Natile, “Mucine. Lolesha,” Natile, “bushe wali Mutemwa?”
Atile, “No mutima wandi onse.”

Natile, “Inshita imo tawa Mutemenwe.”

Atile, “Ico nacilungama.”

“Kabili nomba wali Mutemwa?”

Atile, “Ukuba, ico cishinka.”

“Ukuba, wali Mukwete inshitafye yonse.”

208 Kabili alitolweke ukufuma palukungu, no kutendeka
ukulila, no kunjikatilila mu maboko yakwe. Kabili atile, “O
mwe Lesa, Naliba umwina Kristu pa myaka yonse iyi.”

209 Mulemona, icintu ca cena cali, ena taololwelwe,
mukutendeka. Alleluya!

210 Cinshi? Teti upange umwana wa mpaanga ukufuma mu
nkumba, nga wali nokucicita. Ena ni nkumba, icakubalilapo;

abaka umulimo wakwe umwine, kabili ukweba umwana wa
mpaanga ukusakamana ifyakwe umwine. Inshilafye imo iyo
wingalenga ilya inkumba ukucetekela ukutila calilubana ukuba
mucifulo ca nkumba, kuti cabika umupashi wa mwana wa
mpaanga muli ena. Nga ena atala ukusenda umweo wa mwana
wa mpaanga muli ena. . . Nangu, umwana wa mpaanga takwata
umweo. Lelo nga atala ukukwata umupashi wa mwana wa
mpaanga muli ena, icifyalilwa cine ica cintu! Ulya e mulandu
teti upangile, ukupilibula inkumba, teti upilibule umwana wa
mpaanga, pantu takwata umweo muli ena. Ifyo ena aba, mu
mupashi wakwe, ena akwata cilya cine icifyalilwa cimo cine
umuyayaya. Mwamona?

211 Lelo, umuntunse kuti apilibulwa ukufuma ku nkumba ukuya
ku mwana wa mpaanga, pantu ena nakwata umweo ukupangwa
mu cipasho cakwa Lesa. Ameni.

212 Ukuba, amatontonkanyo yakwe yalipilibwike. Icintu
cimo cila mucitilako cilya ena. Alleluya! “Ngefyo umuntu
atontonkanya mu mutima wakwe.” Mwamona? Kristu Kabumba
aishile kuli ena, mu mibele yakuba tondolo, kabili apangile.
Umupashi Wakwe u Mwine wafumishepo icifyalilwa ca muntu,
ku kutemwa ukushana, ne sonde, nokutwalilila, kabili ukufuma
pali ilya nshita acibikile fye kumbali kabili ali ne nsala yakwa
Lesa. Kabili Lesa ali muli ena inshitafye yonse. Ali ni Lesa,
mukutendeka. Mwamona? Mwacimona ico. Ameni.

213 “Nga fintu umuntu atontonkanya.” Cena cifwile caba
itontonkanyo ilyo tacilaba i cebo. Kabili i cebo, icalangwa,
cilaba icakubomfya. Nacetekela mu mutima wandi ukutila Ndi
mwina Kristu pantu Nalipokelela Shikulu Yesu Kristu; nga
Nshililile, nga Nshiselele, nga Nshicitile icintu. Mu mutima
wandi, intanshi, Nacetekela ukutila Kristu afwilile ine mucifulo
candi. Ameni. Nasumina cena, ngo mwina Kristu; Nalicetekela
cena, ngo mwina Kristu; lyena cili mu mutima wandi. Elyo
Ndacilangisha mwi shiwi, “Ndi mwina Kristu.” Alleluya! Lyena
Ntendeka ukwenda ngo mwina Kristu, ukulanda ngo mwina
Kristu, ukwikala ngo mwina Kristu, ukuba umwina Kristu.
Kabili ku fisabo fyandi Nalishibikwa, kwi sonde, ngo mwina
Kristu. Alleluya!

214 Ukutila, Nshacilakabila ukubilikisha cilya. Lelo, lelo Ico
cili apo, i Cebo cakwa Lesa! Yesu atile...Ici Cili apa!
Oh, munjebefye nga Nakokola. Lelo, ukuba, Yesu asosele
ici. Lolesheni, “Mukutendeka.” Moneni. Mwamona, “Umuntu,
ngefyo atontonkanya mu mutima wakwe.” Nomba umfweni ifyo
Yesu asosele. Ifwe tatwakakwate. . .

215 Oh, nga kuti mwaenda fye ukushinguluka nokumona
bukapepa; kabili umo alingile ukucita ici, kabili umo alingile
ukucita cilya, kabili umo alingile ukucita cilya. Lelo, mwe

babwananyina, lekeni lino ihema lyakale, inshita imo, lekeni
tulungamikwe umuyayaya.

216 Tuli bena Kristu, ku cicetekelo. Ukupitila mu luse lwakwa
Lesa, tuli bena Kristu. Mwamona? Lesa, muluse Lwakwe
ulwabula impela, atwitile ukuwikishiwa kuli Ena, ukupitila
mu Mwana Wakwe, Kristu Yesu. Capwishishe ico! Tefintu
twacita, fintu Acitile; Acinjishe umweo wandi ukufuma kufintu
fya mwisonde, ukuya kufintu fyakwa Lesa; ukufuma ku
kucimfyanya naba kabalwe, nokuteya injuka, nobucende,
nokubepa, nokwiba. Acinjishe umweo wandi, acinjishe
amatontonkanyo yandi; kabili nomba amatontonkanyo yandi
yaishile ba ayatuntulu nganshi mpaka yaba amashiwi pa
milomo yandi; kabili fyasanguka umubili, kabili nomba ndi
mwina Kristu. Canengele ukuba umuntu uwaibela. Cilya e
calengele imwe. Mwamona?

217 Nomba, nga namukwata amano yabili, kabili tamu
Cicetekele, “Ee,” mwatila, “ukuba, Ndesungukafye.” Cawama
mwaba abacenjela!

218 Mwatila, “Ukuba, munyina, Na—Nalikwete inshita iisuma.”
Nshilesakamana inshita iisuma iyo wakwete. Mwatila,
“Ukuba, Nalibilikisha.” Cilya cisuma, lelo cilya nalyo line
tacilepilibula Cena. Ukusosa, “Nalilandila mu ndimi.” Cilya
cisuma, lelo cilya—cilya nalyo line tacilepilibula Cena. Mwatila,
“Nalyundapa abalwele.” Cilya nalyo line tacilepilibula Cena.

219 Yesu atile, “Abengi bakesa kuli Ine muli bulya bushiku,
nokutila, ‘Bushe Nshatamfishe ifiwa mwi Shina Lyenu, nokucita
ifintu ifyamaka?’ Akatila, ‘Fumeni kuli Ine, mwe bakabomba ba
mampulu. Nsha mishiba noku mishiba.”” Ee, mukwai.

220 Paulo atile, “Nangula Ningalandila mu ndimi, kabili abantu
na ba Malaika, nangula Ningakwata icicetekelo cakusesha
impili, nangula Ningapela ifipe fyandi fyonse ku kulisha
ababusu, kabili nshikwete ukutemwa, Nshili nangu cimo.”

221 Cena cilingile ukuba ukupilibulwa. Ici cili apa, ukupilibulwa
kwa mutima; tekwa ici cintu ca mubili, lelo umutima wa
mweo wenu. Mu cintu cimo, cilekatilila, mpaka amano
yenu muli iyo nshila yacepelwa; tamucimona cilya nakabili.
Mumonafye Shikulu Yesu. Mumona ubulungami, nomushilo,
nokusanguluka, nokutemwa, noluse. Lilya e lintu mupilibulwa.
Uwapilibulwa ni cinshi? Ukupilibula cipilibula “ukucinja icintu
cimo.” Kabili amatontonkanyo yenu, imisango yenu, ubuntu
bwenu, nabupilibulwa ukufuma ku mubembu ukuya ku mwina
Kristu. Icintu cakubalilapo, mulacishiba mu mutima wenu; elyo
mwacilanda ne milomo yenu; elyo nomba caba umubili, kabili
cilya eco mwaba.

222 Nomba, nga mwatontonkanya ukutila namucitontonkanya,

(we shiwi wel), lelo mwaelenganya ukutila
mulecitontonkanyapo, kabili mwacilanda elyo tacicitike,

lyena ninshi muli mu musebo walubana. Mwacumfwa ico?
Limbi Mfwile naleka. . .ukulanda panono panonoko. Lolesheni,
nga mwaelenganya ukutila muli bena Kristu, kabili mwacilanda
nemilomo yenu, lelo mwasanga ukutila tamwaba, kuti
cawamapo mwapilibula amatontonkanyo yenu, mwapilibula
umutima wenu. Mwamona? Pantu, cena tacikwete ilyashi,
tacikwete icisabo ca ciko. “Lelo icisabo fya Mupashi kunakilila,
umutende, ukutekanya, ubusuma, uluse, icicetekelo.” Nge
cintu conse icinono caisamo, kabili mwacipupukila cena,
cawama mwaba abacenjela. Kuliko icintu cimo icishacitika. Iwe
ulelangisha icintu cimo pano, ico icishili pano.

223 Yesu atile kuba Fariseo, “Imwe ba bumbimunda! Kuti
mwalanda shani ifintu ifisuma?” Cilya ecabalengele ukuba
bumbimunda; batontonkenye icintu cimo mu mitima yabo,
nokulangisha imilomo yabo ne cintu cimbi. Bumbimunda ni
ulya. Cilya e cilenga bumbimunda. Atile, “Musango nshi iwe,
pakuba bumbimunda? Pantu, ukufuma mubwingi bwa mutima
akanwa kalalanda. Imwe tamulanda ifyo mutontonkanya
mucine.” Kabili mwamona ico Ndepilibula? Imwe mufwile
mwalanda ico muletontonkanya. Nga cakutila mwakana
ukutontonkanya cena, tamufwile ukucilanda. Mwamona?
Landeni ifyebo fyenu, lekeni fise ukufuma pesamba lya mutima
wenu.

224 Nga fintu Yesu alandile pali cilya icimuti, “Takuli umuntu
ukalya kuli iwe.” Mulandu nshi, tapali nangu cimo—cimo
icinshingwa cakutwishika mu mutima wakwe onse, ifyo cilya
icimuti cali nokuma ukufumapo. Mulandi nshi? Umutima
wakwe walefuma ku wasunguluka, ukufuma...Wena wali
Mupashi wakwa Lesa muli Ena, uyo wale Mupanga muli iyo
nshila, ukufundisha balya abasambi isambililo. Mwamona ico
Ndepilibula? Cisuma.

225 Nomba, lekeni wulya wube uwasanguluka. Lekeni
amatontonkanyo yenu yalebomba ayasanguluka nokulanda
ukwasanguluka. Ikaleni abasanguluka  kabili mube
abasanguluka. Nomba, ukufuma mu mutima obe emufuma
“ukutontonkanya ukwabipa, ubucende,” nafyonse ifi fintu
fyapusana pusana; nga cilya cafuma mu mutima wenu, cilya
e cili mu mutima wenu. Lelo nga ukufuma mu mutima wenu
mwaisa “ubulungami, umutende, ukutemwa, ukusangalala,” oh,
mwe, lyena cileisa ukufuma ku ntulo pano iyo yapangwa kuli
cilya. Mwamona ico Ndepilibula? Cena capangwa no Mupashi
wakwa Lesa pano ico ci ilanga i Cine ukupitila mu mulimo,
kabili ico mulanda lyena cili nokwisa fikilishiwa.

226 Nalamupela ukumona panono pa cintu cimo, ifyo i Cebo
cakwa Lesa caba icishifilwa. Moneni ifyo mulelanda. Ilyo Lesa
alanda icintu icili conse, cilingile ukuba, Nshilesakamana ifyo
cimoneka icapusana. Nalimonapo ifintu, nga muli iyi inshita ya
bulendo nomba line fye. Nalimona Lesa ukucita icintu cimo,



36 ICEBO ICALANDWA

mwe banandi, ico Natontonkenye ukutila cali cishingacitwa
kuli cena ukutala ukucitika, lelo calicitike. Panuma Namwene
icilubo ca cintu cimo ico Nacitile, cali cilubo; nalingile
ukucita icintu cimo. Lesa anjebele, kabiye ucicite; nincikwata
icalembwa pano mwitumba lyandi. Kabili mucifulo cakucita
cilya, Nalilabileko pali cena, kabili napilibwike nokucita
icintu cimbi. Kabili uluse lwakwa Lesa lwacibweseshefye
nokupishamo, nangu cibe ifyo. Ameni. Cilingile ukucitika.

227 Ukuba, Ndecetekela, muno muli Yohane Washila,
Nalebelenga fye ubushiku bumbi, pa cifulo cimo pano, icintu
cimo cine, palwa, lekeni tumone, ilya ni 12, ee, ici cili apa,
lolesheni, Yohane Washila 12 na vesi ya 37 Umfweni, 36
tuletendeka:

Ilyo mucili nolubuuto, cetekeleni mu lubuuto, ukutila
mube abana ba lubuuto. Ifi fintu efyalandile Yesu, kabili
afuminepo, kabili—kabili ali ifisa umwine kuli bena.

228 Nomba umfweni. Ici cili apa. Nomba moneni ici, mupepi
nganshi. Nincikwata icashilwapo apa. Nalecibelenga ku. ..
kulya ku Bombay.

Lelo nangula ena—ena alicitile ifisungusho ifingi
nganshi ku ntanshi yabo, mwamona, lelo nomba bena
tabacetekele pali ena:

229 Te mulandu ifyo acitile! Abombele ifisungusho. Lolesheni
pali ici calo, lolesheni pali aba bantu, lolesheni ifyo ifishibilo
nefisungusho fyacitika pano pene muli lino ihema. Lolesheni
ifyo ifintu fyalandwa, nefyashininkishiwa ukuba ifyakwa Lesa.
Lolesheni! Mwamona! Cashininkishiwe na Lesa, kabili, libe,
abantu mu musumba bakaseka pali Cena, ukusenteka Cena,
ukutila cena kubelenga amano, nangu icintu cimo cimbi, bena
tabeluka. Umfweni pano:

.. .nangu acitile ifisungusho ifingi nganshi kuntanshi
yabo, libe tabamucetekele:

Ukutila amashiwi yakwa Esaya kasesema yenga
fikilishiwa, ayo...ayalandile, Shikulu, ninani uwa
cetekela ulusebo lwesu? kabili nikuli nani uko ukuboko
kwakwa Shikulu kwasokololwa?

Eico bena bakene ukucetekela, pantu...Esaya
alandile ici,

230 Lintu Lesa alanda icili conse, cena cifwile cacitika; pantu
cena litontonkanyo Lyakwe mukubalilapo, nomba i Cebo Cakwe
cilalangwa. Nomba cena tacili nangu cimo. . .Temulandu ne
cingesa nangu ukuya, cena cifwile cacitika. Oh, bushe kuti
mwamona ukukana filwa kwa Cebo? Oh, mwe!

Alipofwisha amenso yabo, ena alitalamika imitima
yabo; ukutila tabalingile ukumona na menso yabo,

nangu ukumfwa ne mitima yabo, no kupilibulwa, kabili
Ningile ukubondapa.

231 Lolesheni! Lesa, ukupitila muli kasesema Wakwe, Esaya,
umuntu uyo wakwete ifisuma ne fibi ngefyo tucita, alikwete
ifilubo fyakwe ngefyo tucita, lelo Lesa alengele ulya muntu
ukuipela nganshi, pakuba kasesema, ukutila ifyebo fyakwe:
amatontonkanyo yakwa Lesa! Alleluya! Amatontonkanyo
yakwa Lesa ukulangishiwa ukupitila muli ilye milomo iifwa
iyakwa Esaya; umuntu nolubembu nefintu Nakwata, nefisuma
nefibi ngefyo Nakwata, kabili nga fintu mwakwata; lelo icipe
icapelwa kuli Lesa, calangishe itontonkanyo, itontonkanyo
lyakwa Lesa, ukupitila mu cebo. Kabili te mulandu ifyo bacitile,
ifyebo fyakwa Esaya fyalifikilishiwe, pantu cali litontonkanyo
lyakwa Lesa ukulangishiwa ukupitila muli Esaya.

232 Mwacimone ico. Alleluyal O mwe Lesa! “Pali ici
cilibwe Nkakula i Chalichi Candi, nempongolo shakumbo
tashakacanshe Cena.” Oh, mwe! Ilyo isonde talyakabepo
nakabili, “Imyuulu ne sonde fikapita, lelo i Cebo Candi
tacakapite.” Cinshi? Ena alelangisha, mu Cebo, itontonkanyo
lyakwa Lesa wa Maka yonse. Kabili ilyo ifwe, kucicetekelo,
kuti twasumina cilya Cebo, cena cilingile ukuba icintu. Oh,
ifyo casansamusha umutima wandi, ukutontonkanya ukutila, “I
Cebo Cenu, umuyayaya, mu Muulu, Shikulu, calishininkishiwa.”
Ifyo amatontonkanyo yakwa Lesa yaba, Ena alayalangisha mu
Fyebo, kabili Ici pano e Cebo cakwa Lesa ica mweo.

233 Yesu atile, “Uyo umfwa i Fyebo Fyandi, no kucetekela
pali Uyo uwa Ntumine, nakwata u Mweo wa muyayaya, kabili
takese mukwebaulwa; lelo nafuma mumfwa aingila mu Mweo.”
Alleluya!

23¢ Te “uyo uya ku chalichi.” Te “uyo ubika ishina lyakwe pe
buuku.” Te “uyo ulanda.” Te “uyo ubilikisha.” Te “uyo undapa
abalwele.” Te “uyo wisula amenso ayapofula.” Te “uyo ulandila
mu ndimi.” Te “uyo usesema.”

235 “Lelo uyo umfwa i Fyebo Fyandi, nokucetekela pali Ena
uyo wa Ntumine, nakwata u Mweo wa muyayaya, kabili takese
mubupingushi, lelo nafuma kale mumfwa naingila mu Mweo.”
Oh, munyina, lekeni cilya icicetekelo cikate inshita imo muli
ulya mutima, mpaka filye Fyebo fikaba ifya cine kuli Lesa.
Nomba, imyuulu ne sonde fili nokusunkana nokufumapo, lelo
cilya ica Muyayaya i Cebo, lilya itontonkanyo ilyaba mu mutima
obe, ilyalangishiwa na Lesa, teti lifilwe ukucila pafyo amashiwi
yakwa Esaya yengafilwa.

236 Kwali amakana abalelolesha pali filya ifisungusho
ifyacitilwa, kabili libe bafililwe ukucetekela, pantu Esaya
acilangishe nokutila, “Bena tabaka Cicetekele.”

237 T Cebo cakwa Lesa ca Muyayaya. “Mukutendeka kwali Cebo,
kabili Cebo ali pamo na Lesa, kabili i Cebo cali ni Lesa.”

Lesa, mukutendeka, kunuma kulya ilyo Ena amwene isonde,
Ena ali mimwene imwe na Ine kuno muno lucelo. Alimwene
akanya kandi akekele kunuma kulya. Alimwene umuntu onse
uwa nsala mu India. Alimwene kashimikila onse mu cintamba.
Alimwene bumbimunda onse aleenda. Alimwene icintu conse.
Amatontonkanyo yabula impela ayakwa Lesa yalicimwene.

238 Kabili Atile, “Nomba, ukulubula ulyo mutundu uwawa,
Nkatuma u Mwana Wandi, Kristu Yesu.” Kwali i Cebo.
Mukutendeka, ilyo cena tacilaba i Cebo, cali litontonkanyo.
Kunuma, cena cali litontonkanyo; calangishiwe mu cebo; kabili
i Cebo caishileba icakubomfya nokwikala pakati kesu. Alleluya!
Imyaka ba millioni ikumi, limbi, ilyo isonde talilati lilengwe,
itontonkanyo lyakwa Lesa lyamwene umubili Wakwe, ukwikala
mumubili, ukufumyamo ulubola mumfwa. Whew!

239 Ifyo caba ica Muyayaya i Cebo cakwa Lesa! Oh, inshita shili
nokucinja, imyaka ili nokwisa nokuya, inshita iyabula impela ili
nokupita; lelo i Cebo cakwa Lesa cikekala umuyayaya. Cilya cili
palya!

240 “O mwe Shikulu, lekeni mfise i Cebo Cenu mumutima wandi,
ukutila Nshibembukile Imwe. Lekeni ntonde pali Cena, akasuba
nobushiku. Lekeni nembe amafunde Yenu pacipilala ca busanshi
bwandi, kabili lekeni yena lyonse yabe—yabe kuntanshi yandi,
kabili, Shikulu, ukutila Nshibembukile mumutima wandi kuli
Imwe,” lelo lekeni nyendemo: “E ico takuli nomba ukusekwa,”
(Abena Roma 8:1. Alleluya!) “takuli ukusekwa kuli abo abali
muli Kristu Yesu, abo abashendela umwabela umubili, lelo
umwabela u Mupashi.” Ameni.

241 Amatontonkanyo yakwa Lesa ukulangishiwa, mu mutima
wa muntu, citwalilila fye ukuya pantanshi, ngefyo Lesa
uushifwa atungulula abantu Bakwe ukufuma ku cifulo ukuya ku
cifulo. Kabili Baibele itila, “Intampulo sha muntu umulungami
shitungululwa na Shikulu.” Oh, mwe! Bushe isonde lyaba shani
ilipya? Walepa shani u Muyayaya! Ilyo twatontonkanya pa Cebo
cakwa Lesa ukulangishiwa ukupitila mu milomo ya muntu
uufwa, libe uwaipela nganshi ku Cebo cakwa Lesa!

242 Atile, “Esaya alandile pali cena. Kabili bafililwe ukucicita,
pantu Esaya alandile ico pesamba lyakusubwa.”

243 Yesu Kristu, Emmanuele pano pe sonde, na Malembo yonse
ukufuma ukuli konse, ngefyo Aendele pe sonde, Alishibe ukutila
Ali nokubuka pa bushiku bwalenga citatu. Mulandu nshi? Pantu
Davidi, pesamba lyakusubwa, atile, “Nshakashe umweo Wakwe
kumbo, nangula Ine ukuleka uwa Mushilo Wandi Umo ukumona
ukonaulwa.” Atile, “E ico umutima wandi walisangalele kabili
umubili wandi walilengelwe. . .naulengwa ukuba uwansansa.”
Ilyo Yesu, pesamba lya cebo cimo, ukusubwa, ukulanda. ..
alandile na Lesa ukupitila mu muntu uyo wakwete ifisuma
nefyabipa, Davidi. Davidi atile, “Nshakashe umweo Wakwe

kumbo, nangula Ine ukuleka uwa Mushilo Wandi Umo ukumona
ukonaulwa.”

244 Yesu atile, “Onauleni ili tempele, kabili Nkalimya munshiku
shitatu.” Alleluya! Ena acetekele i Cebo cakwa Lesa icishifwa.
Ee, mukwai. Te mulandu. . .

245 “Ena tacitile—Ena talandile ico, Atile...Ukuba, Ena
tatalile. . . Afwile pali Cisano mu cungulo kabili abukile. . .Nga
palwa nshiku shitatu?”

246 Yesu alishibe, mu ma ora amakumi cine lubali na yabili
mwisa ukufwa. ..mwisa ukubola kwa mubili. Alishibe, inshita
imo pakati ka shilye nshiku shitatu, inshita shimo mulya, Lesa
ali no kuwimya. Pantu Davidi, pesamba lyakusubwa, atile Ena
akawimya. Alleluya! I Lembo limo ilyalembwa pali Baibele!
Aendele ukuya kuntanshi nge ntukushi, ukufika kumfwa,
ukwishiba ukutila Lesa ali nokusunga i Cebo Cakwe; ifyo Lesa
atontonkenye, intanshi, elyo kabili ukulangishiwa. Alleluya!

247 Eico, ileelo, Ndecetekela cilya, “Ukutila Shikulu Yesu lyena
aninine kulya mu Mulu, aleisa nakabili, mu musango umo wine,
ngefyo mwa Mumona ukuya.” Kabili Aleishila Abalubulwa abo
abafyalwa cipya cipya, abasambwa no Mulopa. “Ngefyo Aile
ukufumapo, efyo Akabwela.” Calilandwa muli Baibele. Imfumu
kuti shaima, ukupusana kuti kwaisa, icibulukuto kuti caimika
isonde, icipowe, amabomba ya atomiki, na conse ico caba. Lelo,
“Yesu u Mwana wakwa Lesa akesa nakabili mu musango umo
wine ngefyo mwa Mumona ukuya,” pantu cena Cebo cakwa Lesa
icasubwa ico calandile ifyo.

248 Tne mucine nalicetekela ukutila Lesa kuti aundapa umubili
wabalwele, pantu atile, “Alashilwe pa mampulu yandi,
acenenwe pa mampulu yesu, ukulimunwa ukwa kutumwenamo
ubutuntulu kwaponene pali Ena, na mu fipumo Fyakwe emo
twaundapilwe.” Lekeni bakasambilisha, amasambililo ya
mipepele, ici conse kulya icingema, ama seminale ukwina
nokupona, lelo i Cebo cakwa Lesa cili nokwendafye cimo cine.
Ee, mukwai. Lesa efyo alanda. Kabili ilyo Lesa talati alande
ico, cena cali nokuba itontonkanyo. Kabili Lesa atontonkenye
icintu conse ukupwa, kabili alangishe cena mu Fyebo Fyakwe,
kabili cena cali nokubomba.

249 Tapapitile inshita iitali, Nalebelenga, nangu ukumona
incende, apo umukashana alebika utwakulinganishishako pa
nkoloko, alekabika muli radiumu. Kabili aishile myanga
iyi, bulasho ku lulimi lwakwe. Yalimwipeye. Imyaka ne
myaka panuma, bashikwile akapanga kakwe; kabili babikile
ifyakupiminako fyabo mu matwi yakwe, nefintu, nokufibika
mu kapanga. Kabili kuti waumfwa ilya radiumu, “rutt-rutt-
rutt.” Tacakwata impela. Citwalililapofye ukuya nokuya
nokuya nokuya nokuya. Takwaba impela kuli radiumu.
Itwalililapofye ukuya. Panuma ya myaka ne myaka ne myaka,

kabili akapanga takali nangu cimo lelo ifupafye ilyabuuta,
radiumu yaletwalililapofye ukwenda mulya pantu aibikile
mukanwa kakwe. Iciputulwa ca ciko nga filya, kabili radiumu
itwalililapofye ukuya.

250 Cikacilapo shani nomba nga Lesa wa Muyayaya, ukupitila
mu Buntu Bwakwe ubwa butungulushi bwa bu Lesa, kabili na
maka ayalandwa aya Cebo Cakwe? Lintu Alanda i Cebo Cakwe,
inshita shilacinja, abantu bali nokucinja, ifyalo fili nokucinja,
ifyalo fili nokucinja, lelo cilya i Cebo cilatwalililapo ukuya
nokuya, umuyayaya nomuyayaya, pantu Cena litontonkanyo
lyakwa Lesa ilyo Talilalangwa. Alleluya!

251 Nali Mutemwa no mutima wandi onse. Kabili panuma ya
kumona imyanda iya bukapepa bwa ili sonde, Ndetila, muno
lucelo, “Pali Kristu, i Libwe ilya kosa, Nkeminina; umushili
umbi musensenga uwibila, umushili umbi musensenga uwibila.”
Natupepe!

252 Taata wesu uwamu Myuulu, oh, ifyo Ndi uwansansa muno
lucelo, ukwishiba ukutila ukupitila muluse lwa kulubula, u
Mwana Wenu, alitulubula ukufuma ku bumi bwa lubembu.
Oh, ilyo Namona umubili wandi wine uleya ulenaka, ulekota,
ulesanguka uwabutuluka nokukonkontana, libe Nalishiba
ukutila ukucila pali ici cinshingwa pano, kulya, kulambalele
umubili uushapangwa namaboko. Kulya kwaikala ulya
uushifwa umo, uulelolela; kabili ukutila, ubushiku bumo,
ilyo ubumi bwafumishiwa muli uyu mubili, ukabuka, uupya,
Mukubapo Kwakwe kwishilya, ukuba na Ena ukupita munkulo
sha nshita.

253 Lesa, lekeni umwaume onse no mwanakashi, muno lucelo,
uyo wakwata isubilo muli fyena, aisangulule umwine ukufuma
kufintu fye sonde. Kabili utu utunono utuntu utwacepesha uto
tubatintila panshi, nokubasunga ababulanda, lekeni babe abena
Kristu abansansa abalebombela Imwe. Fikilisheni ifi fintu,
Taata, ukupitila mwi Shina lyakwa Yesu, u Mwana Wenu. Ameni.

25¢ Ndetontonkanya ukutila Naciyako panono ukucila panshita
kuli imwe, lelo umutima wandi wacisendwa mu Cebo Cakwe,
pa Kubapo Kwakwe. Nacisa uwabula ukuipekanya, ukwabula
ukwishiba ukutila Naciba nokulanda; nacicitikafye ukulanda
aya mashiwi. Kabili Nshacisenda lelo versi fye imo ukufuma
mu Malembo, lelo limbi mu Milungu iinono tuli nokucibula
ukufuma palya nokutwalililapo, ifyo i Cebo cali.

255 Bushe mwali Mutemwa? [Ulukuta lwatila, “Ameni.”—Kale.]
Umfwa, we munandi umwina Kristu. Nga kuliko icintu icili
conse mumutima obe icakususha uuli onse, kabiye kuli ena
nomba line nokuwikishanya. Labako kufyapita fyonse. Kabili
nga ulakwata ubwikashi bwa pa mulu na panshi, ibukisha,
icintu cimo calisa muli ulya mutima, icintu cimo calisela
muli yalya matontonkanyo. Te mulandu uo umulwani obe ali,

mutemwe. Mutemwe. Te mulandu ico cacitike, leka cibe. Nangu
cibe ifyo, uli mu cilime pamo ne fyani, ifwe twalishiba cilya,
lelo ifwe bonse tulingile ukukula capamo. Ifwe tulingile ukwisa
capamo.

256 Pantu, icishima icisuma teti cipongolole amenshi ayabipa,
nangu icishima icabipa ukupongolola amenshi ayasuma.
Icimuti teti cilete icisabo icabipa ne cisabo icisuma panshita
imo ine. Eico lekeni tulenge icishima conse ukuba bwino,
nangu ukulenga icishima conse ukulamba; cimo nangu
cimbi, mwamona. Pantu, cena cintu cafiko mukubalilapo,
eico lekeni tuwamye ifishima muno lucelo, nokutila, “Shikulu,
pongolweleni mu Mupashi Wenu, kabili ntungululeni, O mwe
Lesa, ntungululeni.”

257 Pantu ukumona ifyo tuleya mu—mu chalichi ca Katolika
kulya lubali, kwisamba kulya mu Roma, kabili balefwaya
ukuntwala kuco beta ichalichi ca Mafupa. Kabili ba monku
babo, pa myaka imyanda, bali fisendele no kufibika mu mushili,
mukati ka chalichi, no kufishika. Cila chalichi ni nshishi,
mupepi. Kabili balasenda balya bantu mulya. Kabili panuma
baba mulya panshita ntali, balaya mukubashikula. panuma
umuno wabola waya kulukungu, balabashikula.

258 Kabili balipanga umuputule, iingi, imiku iingi uukalamba
ukucila pali cino, ukufumafye kumafupa yabantu, ifyo
bayapangile nokuyabika yena pamo. Kabili pa fifutu, uko
mwenda nge fi, utupanga ne fintu fyonse. Ifipe fyakubikamo
ama laiti fyapangwa ukufuma kutupimfya utunono utwa minwe
na mafupa. Ama laiti yapangwa na mafupa, na fyonse. Tapali
nangu cimo lelo fye. . . Kabili kulya ekwaba inshinshi sha bantu
bambi ukulabolafye. Icishibilo, pa mpela, icakupuma nganshi,
catile, “Inshita imo twali nga iwe, kabili inshita imo ukaba nga
ifwe.” Ico nacilungama.

259 Kabili balya fye beka abatemwa Lesa e bakakwata u Mweo
uushifwa. Kabili cilya cishinka.

260 Kabili Namwene ukutila kwali abantu abaleisa mukupita,
imipepele ya Katolika yalikosha sana pa fisumino nefintu,
tulya utupanga pali balya ba monku, balekusako mpaka twaba
utwabuuta. Tumo pali twena twalikwata ne ndalawa, ukushika
nga filya; lelo abantu balekusako, ukwesha ukusenda amapalo
nefintu nga filya, ukufuma kuli tulya utupanga twabalya ba
monku. Cena ciya mukulangisha fye, wena muntunse. Cena
mutima, kabili bena nabakwata insala iya cintu cimo.

261 Munyina, bukapepa bwakwa Yesu Kristu tabwaba
bwakukumuna amafupa ya bantu abafwa. Cena cacetekela muli
Shikulu Yesu Kristu, kabili nokupokelela u Mweo uushifwa.
Oh, mwe!

262 Lelo ukutontonkanya ukutila cacine, inshita imo balya
abantu bali ngefyo tuli pano muno lucelo. Balikwete lilya ishuko,
kabili twalikwata ilyesu. Cinshi ico uli nokucita nacena?

263 Oh, lekeni ukufina konse ukwaciko kupende pali Shikulu
Yesu. Wilakwata inshita iili yonse iya fintu fye sonde. “Bikeni
lubali conse icafina icimilungulusha. Lekeni tubutuke ulu
ulubilo, nokutekanya, ulo ulwabikwa kuntanshi yesu.” Lekeni
tutemwe Shikulu Yesu.

264 Beni abacikuku kuli umo no mubiye. Beni abacikuku ku
balwani benu. Temweni umuntu onse. Te mulandu ifyo bacita,
batemweni, nangu cibe fyo. Kabili nga teti mucite ico, munyina,
nkashi, nga kwalitala ukubako inshita lyena mukabilai...?...
pa cipailo, ni lilya. Nga kuti mwabwela, mukapange. . .

265 Kabili Naishibe, ubushiku bumbi, umupashi uwakuitemwa
ukwisa muli ine, uwa kulanda ukuti, “Uyu muntu alilufyanya.
Mfwile namweba palwa cena.” Ico cintu calubana. Lesa e Umo
uwakumweba palwa ico. Ico tacili...Cena te mulimo wandi.
Lelo umulimo wandi kushimikila i Mbila nsuma nokutemwa
umuntu onse, kabili ukutwalilila nokutemwa abalwani bandi,
ngefyo Yesu Kristu antemenwe ilyo Nali umulwani Wakwe.
Ico nacilungama. Ilyo Nshali uwingatemwikwa, Ena—Ena
antemenwe ukufika ku cifuba Cakwe. Kabili umuntu onse
uushatemwikwa, lekeni mbatemwe cimo cine. Lekeni u Mupashi
uwali muli Kristu, ube muli ifwe. Ameni. Nali Mutemwa. Nali
Mutemwa. Oh, mwe!

Mwitemwa icuma calino isonde,
Ifyo ifyonaika mukwangufyanya,
Fwayeni ukunonka ifyuma fya mu Myuulu,

Fyena tafyakapite!

Ikatilileni ku kuboko kwakwa Lesa
ukushicinja!

Ikatilileni ku kuboko kwakwa Lesa
ukushicinja!

Kuleni isubilo lyenu pa fintu fya Muyayaya,

Ikatilileni ku kuboko kwakwa Lesa
ukushicinja!

Ilyo bulendo bwandi bwapwa,

Nga kuli Lesa Naliba uwa cishinka,

Iisuma kabili iyabuuta ing’anda mu Bukata,

Umupashi wandi uwasumbulwa ukamona!

Eico natwikatilile ku kuboko kwakwa Lesa
ukushicinja!

Ikatilileni ku kuboko kwakwa Lesa
ukushicinja!

Kuleni isubilo lyenu pa fintu fya Muyayaya,

Ikatilileni ku kuboko kwakwa Lesa
ukushicinja!

266 Bushe lilya lipepo ilya mwaume onse no mwanakashi,
umulumendo nangu umukashana, muno ileelo? [Ulukuta lwatila,
“Ameni.”—Kale.] Lesa amipale, kabili lekeni Amisunge muli
iyo inshila; abaicefya mu mupashi wenu; abanakilila mu mweo
wenu; ukwelela bambi nga Kristu, pa mulandu wakwa Lesa,
ukumubelelo luse. Beni aba cikuku, abakupela, abakusengela.

267 Bushe kuli na umbi umulimo uusheleko, icintu ici mu
chalichi, Munyina Neville?

268 Kutika, wemutemwikwa cibusa umwina Kristu, ilyo uleenda
ukufuma pano, muno lucelo. Tatukwete ifingi nganshi pano
ifyakumipela, mu musango wa fipe, imwe mwebeni mu
mpongolo shesu. Twalikwata ilinono, ihema lyakale. Ifwe
tuli abantu ababusu, ababusufye ngefyo twingaba. Ifwe tuli—
ifwe mutweleleko ukutila ifwe teti tukwate icintu cimo
icawamapo panono kuno ukwimininako u—ukusengelwa ku
bantu. Lelo, munyinane, nkashi, mukati ka ifi fibumba ifinono
umu, ifyo icikulwa tacili ifingi nganshi ifya kuloleshapo, lelo
muli nokusanga ukupokelelwa kwakwa Shikulu Yesu Kristu.
Iseni, mupepe pamo naifwe, nga tamukwete icifulo cakuyako.
Twalikwata kakumba umusuma pano. Abantu bamo abasuma
pano pebumba lyaba dikoni, nefyaba ngefyo, abena Kristu
bamo abasuma. Iseni, muisangile icipuna, kabili lyonse mukaba
abasengelwa pano pa Branham Tabernacle.

269 Ifwe twakwata fye icintu cimo ico twingacita, ifwe
twalitemwa Shikulu Yesu ne mitima yesu yonse. Twacetekela
i Cebo ukuba i...iyi Baibele ukuba i Cebo cakwa Lesa.
Tatukwete amabuuku ayali yonse ayakusambililamo; ni iyi
inefye Baibele. Tatwakwata ifunde nangu limo kuno ilya ici,
cilya, ica...Ukuba, ifunde lyesu kutemwa. Icisumino cesu ni
Kristu. Kabili ifwe twalimitemwafye nemitima yesu yonse.
Mukabwele nokuba pamo naifwe, nga mulefwaya ukucita ico.
Kabili ifwe tulesubila ubushiku bumo ukumona imwe mu
Mpanga iyawamisha, uko ifwe tuli. . .

270 Lelo pali iyi nshita, lekeni tuleya ku Sioni, nga kuti mwacita,
ilyo muleiminina pa makasa yenu. Teddy, bushe kuti waisa
pano, pakashitafye akanono, we mwana, mukwangufyanya. Ifwe
tuli. ..

2711 Ukulongana kwa mulalilo muno bushiku. Oh, Ndi
uwansansa ukuba pano pali ico. Umfweni, Yesu atile, “Uyo ulya
umubili Wandi nokunwa u Mulopa Wandi, nakwata u Mweo
wa muyayaya, kabili Nkamwimya pa nshiku sha kulekelesha.”
Cilye Cebo tacifwa. Bushe ico nacilungama? [Ulukuta lwatila,
“Ameni.”] Cisuma.

272 Nomba, bonse pamo nomba, natwimbe Tuleya Ku Sioni.
Cisuma.

Iseni, ifwe fwebatemwa Shikulu,

Kabili lekeni ukusangalala kwesu
kwishibikwe,
Ukuilunda mu lwimbo Ilwakumfwana bwino,
Ukuilunda mu lwimbo Iwakumfwana bwino,
Kabili ifyo fine tushinguluke i Cipuna ca
bufumu,
Kabili ifyo fine tushinguluke i Cipuna ca
bufumu.

Nomba pilibukeni nokuposhanya amaboko.

Tuleya ku Sioni,

Tisuma, iisuma Sioni;

Tuleya ku Sioni,

Umusumba uusuma uwakwa Lesa.

Oh, tuleya ku Sioni,

Iisuma, iisuma Sioni;

Tuleya ku Sioni,

Ulya Musumba uwawama uwakwa Lesa.

273 Nomba, ilyo tuleimba ico cikomo umuku umo nakabili,
nomba ulwimbo Iwesu ulwa kusalanganinapo. Twalaimba
Tuleya Ku Sioni, umuku umo nakabili, ishibishe wemwine
ku mweni. Mwebe ukutila uli uwansansa ukutila ali pano.
Pantu, ichalichi nacikaba, kabili tatwakokole sana mu chalichi,
ukuya. Ukulongana nakupwa nomba. Twalasalanganafye mu
ma miniti yanono. Nomba natupilibuke nokutila, “Nine Mista
Jones, kabili Ndi uwansansa uku kumanya. Ubwele mwi hema.”
Mube ababucibusa, mumwentule, bonse. Cisuma, nomba.

Tuleya ku. . .
Ishibishe wemwine ku mweni, umwebe ukubwela nakabili.

. . .lyawama Sioni;
Tuleya ku Sioni,
Ulya Musumba uwawama uwakwa Lesa.

274 Nomba pa Ilwimbo ulushifwa ulwa Branham Tabernacle,
ukutusalanganya. Nibanga abaleibukisha ulwimbo lwa nshita
ya kale ulwa kusalanganinapo?

Bula i Shina lyakwa Yesu pamo naiwe,

We mwana wa bulanda kabili uwakalanda;
Likakupelo ubuseko necitalaliko,

Lisende Lyena, konse uko uleya.

Oh, mwe! Umuntu onse, capamo.

Bula i Shina lyakwa Yesu pamo naiwe,

We mwana wa bulanda kabili uwakalanda;
Likakupelo ubuseko necitalaliko,

Lisende Lyena konse uko uleya.

Oh i Shina ilisuma, O ifyo lyawama!

Isubilo lyesonde kabili ukusangalala kwamu
Muuluy;

Ishina i Lisuma, O ifyo lyawama!

Isubilo lyesonde kabili ukusangalala kwamu
Muulu.

Bula i Shina lyakwa Yesu pamo naiwe,

Nge Cishangu ukufuma kuciteyo conse;

Ilyo ukweshiwa kwamishinguluka,

Oh, pemeneni lilya i Shina lya Mushilo mwi
pepo.

Oh i Shina ilisuma, O ifyo lyawama!

Isubilo lyesonde kabili ukusangalala kwamu
Muuluy;

Ishina i Lisuma, (Oh, i Shina ilisuma!) O ifyo
lyawama!

Isubilo lyesonde kabili ukusangalala kwamu
Muulu.

275 Natukontamike imitwe yesu nomba mwipepo. Kakumba, isa
utusalanganye, bushe kuti wacita ico, munyina wandi.

